
қаруға қатысты 
заң күшеймек

Дүйсенбіде америкалық құқық қорғау органдары Колорадо 
штатындағы Боулдерда белгісіз қылмыскер оқ атып, 10 адамды 
өлтіргенін хабарлады. Куәгерлердің айтуынша, оқиға орнына 
жедел жеткен полиция жасағы террористің қолына кісен тағып, 
алып кеткен. Күндізгі 14 сағат 30 минутта болған террористік 
актте қайтыс болған адамдардың ішінде полиция офицері 51 
жасар Эрик Талли болған. Боулдерингтағы атысқа байланысты 
штатта қаруды сақтау туралы заңды күшейту ұсынылуда. Аталған 
мәселенің тінін тарқату мақсатында The Wall Street Journal 
тілшілері Дэн Фрош пен Зуша Элионсон «Боулдерингтағы атыс 
Колорадо штатында қару сақтауды бақылауға әкеп соқтырды» 
атты мақала жариялады. 

Тілшілер Колорадо заңгерлері қаруды сақтау мен пайдалану 
туралы шектеуді қатаңдатуды сұрап жатқанын мәлімдейді. Атал
ған мәселеге байланысты штат сенаторы, Боулдер демократы 
Стив Фенберг заң шығарушы органдар оқиғадан кейін атыс 
қаруын бақылаудың жаңа шектеулерін талқылап жатқанын мә
лім  деген. «Колорадо қарулы қақтығыстардың алдын алу заң
дары тұрғысында алдыңғы қатарда болатын. Ол заң жүйесі 
био  графиялық тексеруден өткен, «Қызыл жалау» шектеуі де қа
рас  тырылған. Бірақ бізде әлі де шешілуі керек мәселелер бар», 
– дейді С.Фенберг тілшілерге берген сұхбатында. Сенатор ол 
мәсе лелердің ішінде тұрғындардың өз қауіпсіздігі үшін қаруды 
қол дану, атыс қаруын сатып алу шарттары бар екенін мәлімдеді.

«Қызыл жалау» заңы қаруы бар адам қауіп төндіруі мүм
кін деген жағдайда полицияға немесе отбасы мүшелеріне одан 
уақытша қаруды тартып алуға мүмкіндік береді. Бұл заң Ко
лорадода  өткен жылы күшіне енген еді. Тілшілер биыл заң шы
ғару шы орган «қаруы қолды болған жағдайда және оны қауіпсіз 
жерге сақтау» туралы заңды талқылағанын жазады. Мақала автор
лары оқиғадан кейін тиісті орган аталған заңды шығарады және 
губернатор Джаред Полис мақұлдайды деп тұжырым жасауда. 

Сондайақ Д.Фрош пен З.Элионсон қаружарақ құқығын 
қорғаушы топтар жаңа заңнамаларды сынға алғанын да тілге 
тиек еткен. «Соңғы 10 жылда Колорадо штатының заң шығарушы 
органдары түрлі шара қабылдады. Алайда олардың атқарған істе
рінің біреуі де адам өлтіруші жауыздарды ауыздықтай алмады» 
дейді Rocky Mountain Gun Owners директоры Тейлор Роудс.

Боулдердағы атысты ұйымдастырған Ахмад Аль Аливи 
Алисса қазіргі кезде қамауға алынып, 10 бап бойынша айып
талуда. Полицияның мәліметінше, террорист АR15 мылтығының 
кішірейтілген АR пистолетін қолданған. Негізі 2018 жылы 
Боулдерде мұндай қару түріне тыйым салынған. Алайда осы 
айдың басында қала соты «жергілікті атқарушы орган ондай 
қаруды сатуға тыйым сала алмайды» деп заңның күшін жойған. 
Алайда атысты ұйымдастырушы «қаруды Боулдер қаласынан 
емес, басқа жерден сатып алғандықтан заң бұзған болып 
саналады» дейді тергеушілер. 

Мақала соңында журналистер Колорадо көптеген қақтығыс 
орын алған штатқа айналғанын жазып, 1999 жылғы Колумбэйн 
орта мектебі мен 2012 жылы Аврора кинотеатрындағы оқиғаларды 
еске салды.

Covid-19: Жастар арасында 
көбейді
Коронавирустың кезекті толқынында Бразилияда вирусты 

жұқтырушы және індеттен көз жұмушылар арасында жастар 
көбейген. Ауырып жатқан жастардың арасындағы өлім 
көрсеткіші желтоқсанмен салыстырғанда 7 процентке өскен. 
Эпидемиологиялық ахуалдың өзгеруіне байланысты CNN 
арнасының халықаралық тілшісі Мэтт Риверс «Неліктен 
Бразилияда жастар арасында Covid19 жұқтыру дерегі көбейді?» 
атты репортажзерттеу материалын жариялады. 

Тілші материалын індеттен қайтыс болған 28 жастағы 
Грасиан да Силваның отбасымен сұхбаттан бастайды. Силва тек 
10 күн ғана ауырып, көз жұмған. Ауруханада жалғыз өзі қалған 
кезде қайтыс болған қызын анасы Мария да Пенья күнде ойлайды. 
«Қызым мұндай жағдайға тап болады деген ой үш ұйықтасам 
түсіме кірген емес. Бұл өте тез болды. Вирус бізге қоштасуға да 
мүмкіндік бермеуде», – дейді анасы. 

Артында 4 жасар баласы қалған Силва өткен жылы маусым 
айында Covid19 вирусынан қайтыс болған. Алайда ол қайтыс 
бола ды деп ешкім ойламаған. Себебі ол кезде вирус жұқтырғандар 
қатары күрт көбейіп, көбіне вирусты егде жастағылар жеңе 
алмаған болатын.

Бірақ жаңа жылдан кейін Бразилиядағы эпидемиологиялық 
ахуал нашарлап, індет жұқтырғандар мен қайтыс болғандар 
саны рекордтық көрсеткішке жетуде. Ал эпидахуалдың басты 
ерекшелігі жастардың вирусты ауыр өткеруі және олардың 
арасында өлімнің көбеюі болып тұр.

Осыған байланысты тілші өз мақаласында «Неге вирус жас тар 
арасында көбейді?», «Жастардың жүрістұрысы мен сақ тық шара
ларын сақтауы бұған әсер етті ме?» деген сұрақтарға жауап іздейді.

Автор жансақтау бөлімінің дәрігерлері «пациенттеріміз 
жа сарып барады» деп дабыл қағуда дейді. Қаңтардан бастап 
Бразиялияның түрлі штатындағы ондаған дәрігермен сұқбаттас
қан тілші олардың көбісінен науқастар арасында 3059 жас 
аралығындағы адамдар көбейгенін естіген. 

«Індетті жұқтырғандар арасында ауыр халде жатқандар 
қа тары көп. Олардың жағдайы сіз ойлағаннан да қиын» деді 
интенсивті терапия дәрігері Луан Матос қаңтарда CNN арнасына 
сұхбат берген.

Сондайақ М.Риверс материалында денсаулық сақтау ми
нистрлігі жүргізген зерттеу жұмыстарының нәтижесін кіріс
тірген. Зерттеу нәтижесінде 3059 жас аралығындағы науқастар 
арасындағы өлім көрсеткіші 27 процентке жеткені көрсетілген. 
Ал 60 жастан жоғары науқастар арасында көз жұмғандардың 
көрсеткіші 7 процентке төмендеген.

«30 жастағы адамдардың вирустан қайтыс болуы өте ауыр 
тию  де. Олардың бар өмірі алда еді, бірақ вирус оған мүмкіндік 
бер  меуде», – дейді интенсивті терапияның ардагері Мария 
Долорес да Силва.

Тілші өз репортажында «Не себеп?» деген сұрағына да жауап 
тапқандай. Ол бұл көрсеткіштің басты себебі вирустың жаңа «Р.1» 
түрі деп тұжырымдайды. Өйткені зерттеушілер «Р.1» нұсқалы 
вирустың жұғу көрсеткіші 2,2 есе көп деген мәлімдеме жасаған. 
Ең алғаш Ұлыбритания мен Оңтүстік Африкада пайда болған 
бұл вирус түрі Бразилияның 8 штатында таралғаны дәлелденген. 
«Ви рустың бұл түрі өлімге алып келетін шығар. Бірақ бізде 
бұл тұжырымға зертханалық дәлел жоқ», – дейді бразилиялық 
эпидемиолог Джесем Орельяна.

Сонымен қатар зерттеушілер бұл көрсеткішке жастардың 
соңғы уақытта мерекелік кештерді көп ұйымдастырып, топтасып 
жиналуы да әсер етуі мүмкін деген тұжырым жасаған. Тілші 
репортажға бразилиялық микробиолог Н.Пастернактың тез 
тарайтын жаңа вирустың түрі барын және ол көп жас адамға 
жұғады деген ескертуін де кірістірген. Сондайақ тілші елдегі 
вакциналау науқаны туралы да сөз қозғайды. Оның айтуынша, 
жастар арасында вирус көбейгенімен, әзірге сылбыр жүріп жатқан 
вакцина егу алдымен егде жастағыларға жүргізіліп 
жатыр екен... 4 бетте

Мысалы, ЕҚЫҰ-ның Астана саммитін алайық. Шет 
елден келген мемлекет, үкімет басшылары мен лауазымды 
тұлғалар қазақтың төрінде әлемдік мәселеге қатысты 
кесімді ойын айтты. Қонақтар әлемде тұрақтылық пен 
мәдениаралық қатынасты нығайтудан бөлек, Тәуелсіз 
Қазақстанның жетістіктері мен жоспарына қанығып, 
саммитті ұйымдастыру деңгейіне оң баға берген еді. 
Бар қазақты қуантқан жиын егемен елдің әлемдік саяси 
аренадағы орнын айшықтап, әрқилы салада үн қата 
білетін бейбітшілік бастамашысы екенін ұғындыра білді.

Астана саммиті салмақты басқосу есебінде есте 
қалса, араға жыл салып өткен VІІ қысқы Азия ойындары 
әлем жастарын спорт аясында біріктірген ортақ шараға 
айналды. Еуразия төріндегі доданы көруге Нұр-Сұлтан 
мен Алматы қалаларына сан тараптан жанкүйерлер 
ағылып, спорттың адамзатты біріктіруші күш екенін тағы 
бір дәлелдей түскен. Спорт тарихындағы айтулы кезең әлі 
де жұрт есінде. 

Шығыс елдерінде өршіп тұрған діни ахуалдың 
қалыпқа түсуіне де Тәуелсіз мемлекет өз үлесін қосты. 

2015 жылы ел астанасында Әлемдік және дәстүрлі 
діндер көшбасшыларының V съезі ұйымдастырылып, 
ынтымақтастықты арттырудың жаңа тетіктері 
сараланды. Шараға бастамашы болған Елбасы Нұрсұлтан 
Назарбаевтың әлемді тыныштыққа шақырған мәлімдемесі 
көптеген көшбасшыларға ой сала білді. Ол «Адамгершілік 
пен үйлесімділік мәселелерінде әділдікті нығайту үшін 
адамгершілік пен руханилықтың күш-жігеріне ұмтыламыз. 
Мен съезге қатысушылардың барлығына өз ізбасарларының 
және пікірлестерінің қамқорлығына мейірімді және бейбіт 
атмосферасын жеткізуге шақырамын» деген болатын. 
Шындығында, сол кездегі Елбасы баяндамасы әлемдегі 
ушыққан діни ахуалға Қазақстанның көзқарасын білдірген 
айрықша пікір еді.

Айтулы шаралардың қатарына «ЭКСПО-2017» халық-
аралық көрмесін қосуға болады. «Тойдың болғанынан 
боладысы қызық» дегендей, жобаға ауқымды дайындық 
бірнеше жыл бұрын басталды. Үйренген басқосудай емес, 
бұл жолғы шараның маңызы әлемге ұсынатын жаңалық, 
ақыл-ой жетістігі болғандықтан, әрбір әзір лік сатысы 

жіті бақылаудан өткені мәлім. Көрмеде «Болашақтың 
энергиясы» тақырыбы баламалы энергия көзін тиімді 
пайдалану бағытында маңызға ие болып, кейінгі 
зерттеулерге бағдар сілтеді. Оған қоса, елге келген 
қонақтардың түрлі мәдени ерекшелігі қазақстандықтар 
үшін жаңа таным есігін ашқан болатын.

Қазақстан әлемдік саяси аренада бейбітсүйгіш, 
ынтымаққа ұйыса білетін мемлекет ретінде өзіндік орнын 
алып үлгерді. Сөзімізге дәлел ретінде Украина мәселесі, 
Түркия мен Ресей арасындағы шиеленіс, Сирия жағдайы 
сынды проблемалар біздің елімізде талқыланды. Бұл 
шаралар Қазақстанды бейбітшілік пен татулықты ту еткен 
мемлекет екенін күллі әлемге айғақтады.

Мұның бәрі жылдар өте тарих қойнауында қалары 
сөзсіз. Ал қазаққа пайдасы – әлем халқын жақын тарту, 
ғаламға өз болмысын дәріптеу. Себебі жарастық кейде 
бірінші болып қол созуды қажет етеді.

Е.БАЛТАБЕКҰЛЫ

ҚонаҚжай пейіл, ортаҚ жиын

Біз Сәкеңді көптен білеміз. Өмірлік көзқарастарын 
жақсы түсінеміз. Қай салада қызмет жасасын, шынайы 
беріле жұмыс жасайды. Біреулер сияқты «бара 
жатқанмен барып, келе жатқанмен келіп» жүретін 
кадрлар тобына жатпайды. Өз пікірі, өз ұстанымы 
бар азамат. Былай қарасақ, Сайлаубай Әбішұлының 
өмір жолы бірқалыпты, тек алға ұмтылумен болған 
тәрізді көрінуі мүмкін. Әсте олай болған жоқ. 
Біреулердің қолдауымен, қолпаштауымен «секірмелі» 
әдіспен билік басына жеткен жоқ, өз жолы, өз ретімен 
болды. Аяқтан шалушылар да, көре алмаушылар да, 

қызғаныш кебінін кигендер де аз болған жоқ. Иә, 
«керуен көшеді, ит үредінің» кезі де болған. Сонымен 
Сәкең кім болған? Әрине, күрделі тұлға. Ол туралы 
жазу да оңай емес. Ол кісі өзінің айтар ойын, сөйлер 
сөзін, жасайтын баяндамасын әрдайым өзі дайындап, 
қағаз бетіне түсіріп, ойын шашыратпай жеткізуге 
әбден дағдыланған. Сондықтан да бүгінгі дайындалған 
материалды да Сайлаубай Әбішұлымен сұхбат түрінде 
жүргізуді жөн санадық. Дұрысы да 
сол деп шештік. 

75 жас. адам өмірінің өлшеміне берілген уақыт кезеңі. балалық 
дәурен, жастық шақ, арман асуы, қызығы мен қиыншылығы 
жетерлік қоғам өміріне белсене араласу кезеңі, ұрпақ тәрбиесі, ата-
ана алдындағы балалық парызың, өзің өмір сүрген қоғамдағы өз 
орныңды айқындап алу кезеңі, барлығы-барлығы сайып келгенде 
өзіңнің өмір жолыңның өзгеге өнеге боларлықтай адамгершілік, 
азаматтық бейнеңді көрсетер өмір сабағы екені даусыз.

бүгінгі біздің кейіпкеріміз сыр бойына  белгілі азамат сайлаубай 
Әбішұлы туралы болмақ. Ол өзін ешуақытта дәріптемейді, өзі туралы 
мақала жазып, мадақтауды да жаны қаламайды, бірақ өзі өмір 
сүрген қоғамдағы барлық жағдайларға саналы түрде ой тастап, кез 
келген аудиторияда, баспасөз беттерінде ашық пікірін айтуға жал-
тақтық жасамай, шынайы өмірдің іргетасына қатысты мәселелерде 
ұстанымы тұрақты азамат.

ЕлгЕ қызмЕт ЕтудЕн 
артық бақыт жоқ

Саяси аренада айбатымен 
састырып, күшімен қорқытып құрмет 

сұрайтын державалар да,  ізгілікті 
ту етіп, мейірім ұрандаған ел де 
жетерлік. Ал Қазақстан әлемдік 

қауымдастық алдындағы 
беделін қалай жинады? Бұл 

сауалға түрлі нұсқа болуы ықтимал. 
Алайда негізгі өзегі қазақы қонақжай 

салтта жасырулы секілді. Себебі 
соңғы он жылда түрлі мемлекет 
басшыларының елордада өткен 

халықаралық шараларға қатысып, 
бірнеше мәрте «шаңыраққа» бас 

сұғуы ел беделін біршама көтерген 
еді. Осылайша әлемдік жиындар мен 

шаралар бейбітшіліктің белгісіне 
айналған жас мемлекетті жақыннан 

тани түсті. Сондықтан мемлекеттің 
мерейін асырған ерекшелік қонақжай 

пейіл десек болады.

қолтаңба

даудың басы 
Жақында әлеуметтік желіде «Қазақстан

да жыныс ауыстыруға рұқсат беретін заң 
қабылданды» деген дерек тарап, қоғам 
белсенділері мен саясаттанушылар, түрлі 
саладағы мамандар мен қарапайым халық 
дүрліге көтерілді. Қарсылық білдірген жұрт 
азғындаған топқа ойына келгенін істеуге 
жол беруге болмайтынын айтып, наразылық 
көрсеткентұғын. Артынша «жыныс ауыстыру 
отасы тегін жасалатын болыпты» деген жанама 
ақпарат шыққанда елдің бәрі үкіметті сынап, 
министрді сыбап жатты. Осы орайда алдымен 
ақпараттық сайттар мен әлеуметтік желіде 
желдей ескен мәліметтер шындыққа жанаса ма, 
соны бағамдаудан бастайық. 

Расында, Қазақстанда жыныс ауыс
тыруға рұқсат берілген. Алайда ол – бүтін 
заң жобасы емес, денсаулық сақтау министрі 
қол қойған адамның жынысын ауыстыруына 
байланысты медициналық куәландыру 

ережесі көрсетілген бұйрық. 2020 жылдың 
25 қарашасында жарияланған (№ ҚР ДСМ
203/2020) бұйрықта жыныстық ауытқуы бар 
адамдарды медициналық куә ландыру және 
олардың жынысын ауыстыру қағидалары 
бекітілген болатын. Өз кезегінде денсаулық 
сақтау министрі Алексей Цой мұндай қадамға 
бару себебін ҚР «Халық денсаулығы және 
денсаулық сақтау жүйесі туралы» кодексіне 
енгізілген өзгеріспен байланыстырды. Аталған 
кодекстің 156 ба бында: «Психикалық, мінез
құлықтық бұзылу шылықтары (аурулары) бар 
адам дардан басқа, жиырма бір жасқа толған, 
әрекетке қабілетті, жыныстық сәйкестендіру 
ауытқушылықтары бар адамдардың өз жы
нысын ауыстыруына құқығы бар» делінген. 
«Өзі шығайын деп тұрған көз еді» демекші, 
Алексей Цой осылайша кодекске сүйене әрекет 
етіп, арнайы бұйрық шығарыпты.

“Азшылық топтың” АрмАнын орындАу міндет пе?

кеше облыс әкімі Гүлшара Әбдіқалықованың 
қатысуымен батыр ана, социалистік еңбек 
ері сәлима Жұмабекованың 85 жылдығына 
арналған ғылыми-танымдық конференция өтті.

ғибратқа толы 
ғұмыр

құрмет

2 бетте

білетініміз, адам құқығы, наным-сенім бостандығы, әйел теңдігі турасында 
жалпыадамзаттық қағидаттар қалыптасқан. Оның өзегі гуманды игілік, 
ғаламдық даму болған соң, әлем елдері де аталған ортақ ұстанымдармен 
санасуға тырысады. алайда соңғы уақытта осы кеңдік пен төзімділікке үндейтін 
қозғалыстар мен халықаралық заңнамалар шеңберінде белгілі бір дәстүрлі емес 
топтардың мүддесі алдыңғы орынға шығып жатқан секілді. тарқатып айтсақ, 
ЛГбт өкілдерінің митингі, дәстүрлі емес жыныстық ориентацияны насихаттау, 
жыныс ауыстыру секілді әрекеттер. Әсіресе, соңғысы консервативті қазақ 
қоғамында аса бір шиеленісті дау-дамайға әкеп соқты. 

3 бетте

Ақмешіт АптАлығы

– сіз, айып болмаса қай жерде тудыңыз, 
балалық шақтың кейбір сәттері есте қалған 
болар, айтып берсеңіз?

– Біздің әулет өткен ғасырдың басында 
тағдырдың талқысы ма, әл де сол кездің замана 
тәртібі  ме, тіршілік қамын іздеп Сыр бойынан 
қоныс тауып, жазда мал қамы үшін Сексеуіл 
сыртындағы Тербенбес тауынан әрі асып, 
жайлауға шығып, қысқы азық үшін Ақтөбе 
өңіріне барып, бидай алып бір ауылдың ұлы 
көші осылай ел кезіп, жыл бойына жүреді 
екен. Жалғыз біздің әулет пе? Барлық қазақтың 
тыныстіршілігі осылай болғаны анық. Бұлай 
болмаған жағдайда қазағымның Ұлы даланы 
меңгеріп, игеріп әкетуі екіталай еді. Бірімен 
бірі құда болып, қыз алысып, қыз берісіп, 
нағашылыжиенді болып, шымшытырық 
бүкіл қазақтар қауымдастығы арасында бірегей 
байланыстың орнатылуы елдің тұтастығын 
сақтауға  ата бабаларымыздың салған жолы 
ақиқат еді. Ешбір халықта жоқ генетикалық 
табиғи құрылымын мүлтіксіз сақтап келе 
жатқан өр тұлғалы көк бөрінің ұрпақтары 
болғанымызды да іштей мақтаныш тұтамыз. 
Жер бетіндегі алып елдердің тоғызының бірі 
болғанымызға да тәубешілік жасаймыз. Асыра 
сөйлеп, құр даңғазылықтан аулақ болып, 
болған іске бекем болып, дәстүр жалғастығын 
жалғастырып жатсақ біздің перзенттік 
борышты атқарғанымыз.

Ұлы Отан соғысының жеңісінен кейінгі 
жыл дың ақпан айының екінші жартысында 
(құжатта жазылуы 9 сәуір) Арал ауданының 
«Қуқора» елді мекеніндегі «Жалаңаш» көлінің 
жағасындағы бастырмада қарапайым балықшы 
– колхозшының Жақайым – Мүсірәлі баба 
ұрпақтарының отбасында дүниеге келіппін. 

Табиғаттың сол кездегі көрінісіне көз 
жіберсең ешбір көзің тоймайды, не деген 
сұлу еді. Сол жағында айнадай жарқыраған 
«Райым» көлі, екінші бетінде «Ескіұра» елді 
мекені, ол киелі жерге қазақ билерінің бірі 
Жетес би мәңгілікке орын тепті, Молда Бәйім 
жерленген. Жылғадай созылған Сырдария
ның  қалың тоғайы арасынан Сырдың арғы 
бетінде «Қызылжар» елді мекені көріне
ді, одан әрі шекарасыз айдынды көл – 
«Қаракөл» сағымданады, оның оң жағында 
мен мұндалап көрінген жақайым әулетінің 
сим волына айналған атақты «Ақшатау» 
шыңы, оның айналасын сақинадай қоршаған, 
атам заманғы көк теңіздің көзінің жасындай 
мөлдіреген «Ақшатау» көлі жатыр, оңға 
қарай «Талдыаралды» бойлай қалың қамыс 
арасынан «Аманөткел» елді мекенін тасалай 
«Тұрсынбике» аралы  шыңы тұр. Айнала 
бере таза мөлдір Қамбаш көлі анадайдан 
қол бұлғайды. Қосжардың ортасында 
ақшатырлы үйлер шағаладай тізбектеліп 
тұрғаны ерекше сән береді. Бұл ауыл Арал 
балықшыларының қыс айындағы астанасына 
айналғанына қаншама жыл болды. Балық 
аулаудың ереже сін жасаған, заңдылығын 
қалыптастырған, балықшылар мен табиғаттың 
арақатынасындағы тәртіптіліктісыйлас тықты 
орнықтырған қасиетті орын. 

– алғашқы әріп танып, мектепке 
баруың, білім бұлағы нан сусындау әрбір 
балғын жастың басты арманы, өмірге 
батыл қадам жасауының негізі екені 
шындық. мектеп баспалдағын қай ауылдан 
бастадыңыз? не нәрсе есте қалды?

–  «Райым» колхозының орталығындағы 
жеті жылдық мектепті бітіріп, Қамбаш орта 
мектебінде оқуды одан әрі жалғастырдық. 

Алдыңнан мұғалім шыққанда тоқтап 
тұрып, ізеттілік көрсету, содан кейін барып 
жүру тәртібінің қалай мектеп ішілік тәртіпке 
ендірілгенін, сондайақ сырт жерде кез
дескенде бас киімімізді алып инабаттылық 
көрсетудің өзі ұлттық биязы мінезімізді 
бейнелегендей еді.

Сонымен «Қамбашта» оқыған кезімдегі 
бақылаудың мықтылығы соншалықты, жатқан 
жерім үйдегі Ақтамақ әжем, мектепте өзімнің 
сүйікті мұғаліміме айналған Үргенішбай ағай, 
ауылдан аттан түспей күнара менің есебімді 
сұрап отыратын коммунист әкем Әбіш болды. 
Бұның бәрі өзімеөзім күнделікті есеп беруді 
қалыптас тыруға, бұзақылық атаулыдан ада 
болуға, үлкеннің ақылын алып, кішіге қам
қорлық жасауға, мектеп қабырға сында алып 
жатқан білімнің негізін шынайы толық мең
геруге, жаттампаздықтан аулақ болуға, сый
ластықты жағымпаздықтан ажыратуға, жал
ған сөйлеп оңай бедел жинаудан бойыңды 
алшақ ұстауға, яғни, жақсы мен жаманның 
шекарасын айқындауға негіз болған шынайы 
жанжақты тәрбиенің жемісі дер едім. Сол 
кездің өзінде байқайтынбыз, класта оқитын 
қыздар мен балдардың табиғи жаратылысы, 
ойлау қабілеті, жаңаны қабылдау деңгейі, 
өмірден алып жатқан тағылымы, не керек бір 
біріне дегендегі сүйіспеншілігі мен сенімі, 
арманой тілегі бәрібәрі бір жерге тоғысып 
жататын. 

Математиканы ерекше жақсы көрдім. 
Мектеп оқулық тарындағы есептерді түгелдей 
шығардым десем, артық айтқандық емес. 

Мен үшін өмірлік маңызы болған тұрақты
лық пен турашылдықты қалыптастырған, 
озбырлық атаулыға көн беген, дұрыс нәрсенің 
бұрыстығын дәлелдеуге тырыс қандарға тия
нақты жауап қайыруға дағдыландырған да осы 
пәннің ұстаздары болуы керек.

– қандай мамандықты таңдадыңыз, 
өмір жо лыңыз ға зер салсақ, алған маман-
дыққа емес басқа салада қызмет жаса-
ғансыз, оның қандай себептері болды?

– Мұғалім болуды армандадым. Өз 
мақсатыма жеттім. Таңдаған мамандығыңды 
алып, оны өз игілігіңе, ел мұратына пайдалану 
әрбір жастың бірінші кезектегі міндеті. Бірақ 
өзің өмір сүрген қоғам әрбір азаматтың қарым
ды ісәрекеттеріне қарай тиісінше пайда
ланатынын білгеніміз дұрыс. Бұл – өмір 
заңдылығы, қоғам сұранысы. Біз де, менің 
замандастарым да, аға буын өкілдері де  
өзіміз өмір сүрген кеңестік дәуірде барынша 
халыққа қызмет етуге, ұлттық мерейімізді 
көтеруге, асқақтатуға қолда бар мүмкіншілікті 
пайдаландық. 

Арал аудандық комсомол комитетінің 
штаттан тыс және «Аралрыбпром» комсомол 
комитетінің (аудандық құқықтағы) хатшысы, 
облыстық комитеттің насихат және мәдени 
көпшілік жұмыстар  бөлімінің меңгерушісі, 
Шиелі аудандық комитетінің бірінші хатшысы 
болуым, менің өмір жолымда жастармен 
жұмыс істеу ерекше орын алды. Комсомол 
менің өмірімде азамат болып қалыптасуыма, 
елді таныпбілуіме, тұрғындардың әлеуметтік 
мәселелерін шешудегі түйінді мәселелерді 
анықтауға, халқымыздың өткені мен бола
шағын бағдарлап білуге, мемлекеттігімізді 
нығайтудың негізін айқындауға, тұрақты 
өмірлік саяси көзқарасымды қалыптастыруға, 
біз өмір сүрген қоғамның қай формациясы 
болсын тек адамға (оның ұлтына, нәсіліне, 
жынысына, жасына қарамай) қызмет жасау 
үлгісін зерделей білуге, оны өмірге енгізуге, 
ұлттық намысымызды оятуға негіз қалаған 
барынша кең ауқымды өмір мектебі болды.  

– Жастар ұйымында жұмыс істеу ке зіңіз-
де есте қалған бір оқиғаларды айтып бере 
аласыз ба? Ол да  өміріңіздің бір кезеңі ғой.

– Қазақ жастарын республикада қойдың 
санын 50 миллионға жеткізуге ұран салуға 
дайындық жұмысын жүргізіп жатқан кезде 

Қазақстан комсомолы Орталық Комитетінің 
бірінші секретары Ө.Жәнібековтің өз баста
масымен Қазақстан Магниткасын қазақ 
жас тары мен толықтыру жөнінде атышулы 
қаулысы шықты. Біздің облыстың Қызылорда 
қаласынан 20, әр ауданнан 10нан жас жігіттерді 
комсомолдық жолдамамен Қарағандыға жіберу 
жөнінде белсенді жұмыс ұйымдастырылды. 
Мен осы тапсырмамен Орталық Комитеттің 
жауапты ұйымдастырушысы К.Бикенин 
екеуміз Қармақшы ауда нын да болып тап
сырманы орындап, жастарды пойызға мінгі
зіп, шығарып салып жатқандағы кейбір 
көрі ніс тер тіптен қызық еді. Құдды соғыс
тан кейінгі еңбек лагеріне аттандырып 
жатқандай сезілді. Халықтың көңілінен әлі 
арыла қоймаған сол қатал заманның ызғары 
байқалып тұрды. Бикенин осыны байқады ма, 
теміржол ресторанында тамақ ішіп отырып 
мына сөзді айтты. «Егер өміріміздің бәрі 
жақсы болса, идеалдық өмірді құрып алсақ, 
онда адам баласының өмір сүруінің несі 
қызық, есте қалатын ештеме де болмайды 
ғой, ана қараңызшы, терезедегі сүртілмей 
қалған бір нәрсені нұсқап, ол болмаса біздің 
көзіміз бірден далаға түсер еді, ал біздің 
назарымызды аударған оғаш нәрсе терезеге 
сән беріп, бізге ой салып отыр» демесі, бар ма. 
Ал адам баласының ешқайсысының жаманы 
жоқ, жаман дегеннің өзінде де оның жақсы 
қасиеті бар. Оны біздер кезінде таба алмай 
өшіріп аламыз да, кінәні өзгеден іздеп, керек 
десеңіз қылмысқа итермелеп, жазалап түзеу 
колониясына да жібереміз. Ол түзеу орны емес, 

жаңағы біз аша алмаған жақсы қасиеттерінің 
орнына ашуыза кернеген зұлымдық атаулыны 
меңгеруге арнайы жіберіп жатқанымызды 
байқамаймыз. Ал біздегі түзеу орны деп 
жүргендеріміздің сиқы сондай, адамдардың 
санасына солай сіңген, айық пастай дерт болып 
жабысқан. 

Жоғарыда айтқанымдай, қоғамның сұра
нысына сай өзіңдіөзің билей алмайтындай 
кез де болады. Сон дай мақсатпен жоғары 
биліктің тапсырмасына сай Шиелі ауданында 
комсомол жастар ұйымын басқаруға жіберіл
дім. Танымайтын, білмейтін ортада жұмысты 
неден бастау керек? Шиеліге келісімен аудан
дық көлемде сол кездің тәртібі бойынша, 
аудандық партия комитетінің насихат 
және үгіт бөлімімен келісе отырып, оның 
меңгерушісі Жиенбек Молдабеков ағамның 
қолдауына сүйеніп «Туған жерге борышты 
екеніңді білемісің, жас ұрпақ?!» деген тақы
рыпта комсомол жетекшілерінің сол кездің 
өмір шындығына ешқандай шектеу қоймай 
пікірталасын өткізіп, бірбірімізге дегендегі 
үлкен сенім қалыптастыра отырып, ортақ 
мақсат үшін күрестің біртұтас идеялық 
тұжырымын айқындап алуымыз керек болды. 
Үлкен шараны өткізуді халқымыздың ардақты 
ұлдарының бірі, еңбек майталманы. Сырдың 
сырын, жерін бүкіл жержаһанға танытқан 
даңғайыр еңбек иесі, атақты күрішші, мем
лекеттік сыйлықтың иегері,екі дүркін 
Социалистік Еңбек Ері Ыбырай Жақаевтың 
ауылы «Қызылту» колхозының орталығындағы 
еңселі орталық клуб үйінде өткізуге келісім 
алдық. Колхоз төрағасы Жағыпар Рысманов, 
партия комитетінің секретары Оспанов 
Қазбек ағамыз еді. Ауыл клубында өткізілген 
ісшараның ашықтығы, ойпікірдің еркін 
айтылуы, ортақ кемшіліктерді жөндеудегі әрбір 
жастың өз орны мен жауапкершілігі туралы, 
ұрпақтар алдындағы үлкендер парызының аз 
еместігін пікір таласқа қатысқан Социалистік 
Еңбек Ері, бұрынғы ССРО Жоғарғы Советінің 
депутаты болған апамыз Закира Ержанованың, 
аты аңызға айналған атақты күрішшілер 
бригадирі, Ленин орденінің иегері Қойшыбай 
Оразымбетовтың сөз сөйлеуі, жастар жиыны
ның төрінде отырып, жастар пікіріне құлақ 
асқан Ыбекеңнің тұлғасының өзі неге тұратын 
еді.

Өткізілген шара туралы Мұрат 
Күлімбетовтің үлкен сараптамасы аудандық 
«Өскен өңір» газетінде басылып, бұл істе 
бұрынғы аудандық комсомол комитетінің 
екінші секретары болған, терең білімді, халық 
даналығын бойына тереңірек зерделеген, 
сырбаз әрі тынық, әрі талапшыл Зәкім 
Жайлыбаевтың қолдауы үлкен рөл атқарды. 
Ілешала бұл материал кеңейтілген түрде 
«Ленин жолы» газетінің «Сыр түлегі» 
жастар бетінде жарық көріп, республикалық 
«Мәдениет және тұрмыс» журналында 
жария ланды. Бір ғана өткізілген ісшараның 
осын шалық республиканың көлемінде наси
хатталып, әрбір жастың комсомол мүшесінің 
туған жер алдында борышын өтеудің 
қаншалықты маңызы барын, перзенттік 
жауапкершілікті сезінуді қалыптастыруға 
негіз қалағаны соншалық, өз әріптестеріміздің 
арасында біздің беделіміз өсіп, абыройымыз 
асқақтағаны жасырын емес. Шындығы сол, 
кейде бізде әйтеуір өткізе салайықшы деген 
жиналыс, тойтобыр, сәнсалтанаттар болып 
жатады, түпкі жетер мақсатымызды айқындап 
алмай, бағдарламасы белгіленбей өтті ме өтті, 
деушіліктен әбден таяқ жеп жүргеніміз аз да 
емес. Болашақ осыдан сақ болуымыз керек. 

– көптеген жылдар бойы саясат сахна-
сында жүрсіз. кеңес кезіндегі аудандық 
партия комитетінің бюро мүшесі, атқару 
комитетінің мүшесі, өткен қоғамда да, осы 
заманда да үлкен лауазымдық қызметтер 
атқардыңыз, қандай  қорытынды жасар 
едіңіз?

– Қазір айтқанға жеңілдеу дүние сияқты 
болуы мүмкін. Әсте олай емес. Менің бұрынғы 
әріптестерім де айтар пікірімді қолдайды ғой 
деп ойлаймын. Аудандық партия комитетіне 
бюро мүшесі болып 27 жасымда сайлануым 
қосымша жауапкершілікті жүктеді. Жаңадан 
сайланған бюро мүшелері құрамында ке
шегі комсомол үлкен саяси қызметтің бел 
ортасынан орын алып, бюро мүшесі болып 
сайландым. Ойлануға да, ойлауға да болатын 
үлкен оқиға. Жауапкершілік аясы кеңейді. 
Балалықты онша көп сезіне қоймаған азаматқа, 
бұл үлкен сенім, асқан жауапкершілікті 
міндеттеді. Міндеттеп қана қойған жоқ, кешегі 
күні ғана елге қадам басқан азаматқа, елдің 

тағдырын шешудің үлкен міндетін жүктеді. 
Бойыңды тіктеп әрбір басқан қадамыңды, 
сөйлеген сөзіңді, керек десеңіз көз қарасың 
мен күлген күлкіңе дейін, сәлемдесіп, қажет 
деп тапсаң, қабақ түйгеніңе дейін есепке 
алатын қалың жұртшылықтың таразы басына 
түскеніңді енді ғана байқағандайсың. Сол 
кездің шын мәніндегі, менің түсінігімдегі 
талабы да, халықтың тілегі де осылай болды
ау деп ойлаймын. Шиелі өңірінде жиырма 
жыл қызмет істеген кезімде, одан кейінгі Арал 
ауданындағы жұмыстарымда осы қағиданы 
үнемі басшылыққа алдым деп сеніммен айта 
аламын.

Алғашқы аудандық партия комитетінің 
бюросының қараған мәселесі, оның шешімі, 
шымшытырық пікір тартыстары менің 
өмірімде өшпес із қалдырды. Бір ғана нәрсені 
түсіндім. Саясат сахнасында отырған әрбір 
жауапты адамның байқамай сөйлеген, ойсыз 
айтылған, дәйексіз фактілері мен біреуге деген 
өшпенділік сезіммен пікір айтуға ешуақытта 
да болмайтындығы, қайта бұндай қиын 
сәтте дұрыс түсіністік тауып, ортақ шешім 
қабылдауға, біреуге қиянат жасамайақ, тәртіп 
тезіне салуға ақылмен келу қажеттілігін жете 
түсінгендей болдым.

Кіммен кездессем де, сырлассам да 
айтатын ақылы елмен бірге болу, үлкендердің 
ақылын алу, саяси басшылықтың шешіміне 
сай жергілікті жердің жағдайын толық ескере 
отырып, олардың әлеуметтік жағдайына аса 
мән беріп, қалың көпшіліктің мұқтаждарын 
орындауға қолда бар мүмкіншілік жасау, 

асыра сілтеуге жол бермеу, билік жасауға 
ұмтылмай, сол билікті көпшіліктің өз аузынан 
айттыру арқылы, орындаушылық жұмыста 
да жауапкершілікті олармен бірге бөлісу 
қажеттілігіне үнемі назар аударуды қажет 
етеді. 

– сіз халықтық бақылау органында 
көп жыл қызмет жасадыңыз. билік пен 
халықтың ортасындағы мемлекеттік-
халықтық орган болғанынан да хабары-
мыз бар. қазіргі таңда сол мемлекеттік 
құрылым қажет пе? Халықпен байланыс 
қалай болды?

– Шындығында, ол кездегі халықтық 
бақылау органы заман талабынан туындаған 
құрылым болатын. Өз міндетін абыроймен 
атқарған құрылым болды деп есептеймін. Заң 
талаптарын орындаудағы қабылданған үкімет 
шешімдері мен қаулыларының орындалуын 
қатаң бақылайтын мемлекеттік орган болатын. 
Өзім солай ойлаймын. Талап дәрежесінде 
жұмыс атқарғанымды сол кездің кадрлері 
жақсы біледі. Қарапайым халықтың өтініш
тілектеріне өте сергек қарап, лауазым иесіне 
де, шағымданушыға да иіліп, біржақтылық 
шешім қабылдағаным жоқ. Сондықтан 
да болар қарапайым халықтың аудандық 
халықтың бақылау комитетіне үлкен сенім 
артып, өз өтініштерінде бүкпесіз шындықты 
айтып, көмек сұраған кездері аз болған жоқ. 
Ешбір өтініш те, ұсыныс та ескерусіз қалған 
емес. Менің бұндай жағдайдағы өмірлік 
ұстанымым төмендегінше қалыптасқаны 
белгілі. Сізге біреу келіп, қабылдауыңызда 
болды делік. Бұл жерде әңгіме, ол адамның 
сізден қамқорлық күтіп, әділеттік іздеп, 
жетіспейтін көңіл кірін жуғысы келді, бір 
сөзбен айтқанда, үлкен үміт сәулесін күтті. 
Ал сіздің міндетіңіз, меніңше ол адамның 
көңіл күйін толық түсінуге тырысыңыз. 
Сәл кідіріс жасап, өзіңізді сол адамның 
орнына қойыңыз, көтеріліп жатқан мәселенің 
салмағына қарап, баға беруге тырысыңыз. 
Бірақ адамгершіліктің өрісінен шықпаған, 
заңның негізін, ел басшысының саясатын 
басшылыққа алып, түсініктеме жасаған 
дұрыс. Әңгіме шиелініскен жағдайдың 
өзінде, сіздің тарапыңыздан ашу шақыру, 
дауыс көтеру, қызмет буына семіруден аулақ 
болған абзал. Егер қажеттілік туындаса 
пікірлесіңіздің түсінігіне уақытша болса да 
сәйкестенудің артықшылығы жоқ, қайта бір
біріңізге тілектестігіңіз арта түседі. Бірақ сәл 
де болса уақыт жұмсауға тура келеді. Ақыр 
соңында адамдар арасындағы қатынастың 
нығайуына негіз болып, түсініктік артады, 
сенімділік қалыптасады. Яғни демократиялық 
тепетеңдіктің фундаменті қаланады. Адам
дардың ойлау, тұжырымдау, баға беру 
дәрежесінің теңдестірілуі біздің қоғамы
мыздың өміршеңдігінің қайнар көзі. Ал 
әрбір басшының қарапайым адаммен қарым
қатынасындағы тәрбиелік жұмысы осыған 
негізделу керек секілді.

– біраз басшымен қызметтес болдыңыз. 
қайсысын ерекше айтар едіңіз. Олардан 
қандай тәлім алдыңыз?  

– Комсомолдағы қызметте А.Х.Айдосов
тың орны ерекше еді. Аудандардағы қыз
метте О.Б.Бәйімбетовтің шаруашылықты 
жақсы білетіндігі, С.Шаухамановтың жұмыс 
тәсілдері маған ерекше ұнайтынды. Көптеген 
басшылармен қызмет жасаған кезімдегі 
психологиялық үлкен өзгерістерден неше 
түрлі қорытынды шығаруға болар еді. Мына 
пікірді айтуға тура келеді. Адам адам болып 
адамзат планетасын құрағаннан бастап бір
біріне деген сүйінспеншілігі неше түрлі 
формада беріліп келеді. Оның формасын бір 
модульге салып түсіндіру артық айтылған 
пікір болар еді, қажет деп тапсаңыз ол 
мүмкін емес. Адам саны қанша болса оның 
модулі сонша. Керек десеңіз, біреуге деген 
сүйіспеншілігіңізді өз бойыңызда сақтайсыз. 
Оның бұны сезбеуі де мүмкін. Бірақ ол 
«пенденің» өзіңіз түсінгендей жақсылығын 
бойыңа дарытуға ыңғай жасайсыз. Ал 
уақыт кезеңі өтісімен ол да көмескілене 
береді. Немесе жаңа өріс алады. Бұл кезең 
адам бойындағы қоғамдық өзгерістерге 
байланысты көзқарастардың өзгеру кезеңіне 
сәйкес келеді. 

Адамның өмірлік позициясының тұрақты
лығын анықтайтын уақыт таразысы міне – осы. 
Кімнің кім екеніне баға беретін де осы кезең. 
Өтпелі кезеңдерде байсалдылық танытып 
қоғамдық дамудың заңдылығын дұрыс түсінген 
кадр еш уақытта өз ұжымынан, ортасынан, 
халқынан, елінен алшақтанбайды, қайта 

солардың ортасында бар жауапкершілдікті 
мойынға алып, өз тілеулестерімен бірге жаңа 
кезеңге қол ұстасып аттанады. 

Жүру сапарыңыз ұзақ па, жақын ба, 
оған байланысты емес, тек жұқпалы қасиет 
жағымпаздықтардан сақтандыр сын. Ол өзінше 
қамқоршы, тілеулес, ал кейде уақыт сәтін 
пайдаланып әкімгершілік тұтқасын ұстауға 
делдалдық қызмет көрсетуге дейін арсыздық 
жасайды. Ал оның шын бейнесін дұрыс көрмей, 
бағаламаған адам оның мықты қақпанына 
қалай түскенін өзі де байқамайды. Бұның 
өзі өзіңіздің осалдығыңыздың белгісі екенін 
бірден сезініңіз, ақылға салыңыз, қорытынды 
жасаңыз. Адамға жасаған қамқорлығыңызды 
саудаға салудан аулақ болыңыз. Керісінше 
жағдайда, сіз, жағымпаздардың өмір сүруіне 
жағдай жасайсыз, құлқын құмарлығыңызға 
жол ашасыз, тосқауыл қою мүмкіндігіңізден 
айырылып, ел басшысы деген дәрежеден 
жұрдай боласыз. Ал, бұның өзі титықтап 
жинаған абыройыңыздан қас қағым сәтте 
айырылуыңызға себепші болады. Сондықтанда 
кімді үлгі тұтасың дегеннен гөрі, азамат деген 
атқа дақ түсірмей абырой биігінде болғанға не 
жетсін.

– сіз шаруашылық саласында да біраз 
уақыт жұмыс жасадыңыз. колхоз, совхозды 
басқару оңай шаруа емес. дегенмен есіңізде 
қалған кей бір жайлар жөнінде айтып 
өтсеңіз. мүмкін кейбіреу лерге сабақ болар.

– Арал ауданында «Приарал» совхозын, 
Шиеліде Ленин атындағы колхозды бас
қардым. Екеуінің геогра фиялық жағдайы да, 

мамандандырылған саласы да, уақыт кезеңі 
де, аудандардағы басшылардың басқару 
әдістері мен деңгейі де әртүрлі. Барынша 
еңбек еттік. Оңтүстік аудандағы бір жайға 
назар аударайын. Абырой болғанда 1992 жылы 
1200 гектар бидайлықтан 28 центнерден, 2500 
гектар күріштіктен 55 центнерден өнім алып, 
басқа да ауылшаруашылығы дақылдарынан 
жоғарғы көрсеткішке қол жеткізіп, қолдағы 
бар ірі қараға жеткілікті мөлшерде тек қана 
жоңышқадан жемшөп дайындап, сенаж, 
силос дайындаудың жоспарын асыра орындап, 
колхоздың әрбір жан басына 150 келіден бидай, 
200 келіден күрішті аула алдына түсіріп беріп, 
колхозшылардың еңсесін көтеріп отырған 
кезде, келесі жылдардың егісі үшін қажетті 
тұқымды 23 класты кондицияға жеткізіп, 
күздік дала жұмыстарының дайындығына 
жанаржағар майдың тапшылығы өз алдына, 
оны басшылық тарапынан қолдан кедер
гі жасап бергізбесе, одан артық қандай 
жаза болуы керек еді.?! Менің жеке ұйға
рымыммен колхозшыларға жасап жатқан 
қамқорлығымның аудан әкіміне ұнамай тынын 
білемін. Себебі басқа жерлерле бұлай емес 
қой.  Сол кезде, ауылға Шымкент қаласының 
қорғасын зауытында қызмет жасайтын 
қырыққа да жетпеген, бірақ жігіт ағасы болып 
үлгерген Әбдіқасым Зайынұлы Сыздықов 
келіп, елдің табысына риза болып, қуанышына 
ортақтасып, өзінің не нәрседен көмек беруін 
сұрап азамат ретінде ұсыныс айтты. Алдын ала 
ешқандай шарт та қоймастан, туған жерге деген 
шын ықыласын білдіріп, жанаржағар маймен 
қамтамасыз етуді өз мойнына алды. Мен өзім 
шынымен бұл жігіттің адалдығына, мәрттігіне, 
сөзі мен ісінің ара сындағы беріктігіне әлі күнге 
қайранмын. 

Айналдырған он күннің ішінде Павлодар 
мұнай айыру  зауытынан екі цистерна солярка, 
бір цистерна бензин, Ақтөбеден бір камаз 
карбид, Шымкенттен әртүрлі маркадағы 
жүз аккумулятор табан астында жеткізіліп, 
колхоздың абыройын одан әрі асқақтатқан 
жанға неге риза болмайсың. Бұл жеткізілген 
жанаржағар май тек қана мен үшін емес, 
бүкіл ауданға қызмет жасады. Кешегі сұрау
шының рөліндегі колхоз төрағасы, бір 
сәтте  жарылқаушының кебінін киіп шыға 
келді. Аудан басшы лығының өздері жасаған 
кінәларын өздерінің мойындауына шамалары 
да келмей, он үш шаруашылық басшылары 
азаматтық танытып, ризашылықтарын 
білдірді. Бұл, Әбдіқасымның елдің қиын
қыстау кезеңіндегі атқарған шаруасының тек 
қана бір тармағы еді. Кейіннен бұл азаматпен 
он жылдан кейін қызметтес болдым. Сол 
адам гершілігі, азаматтығы сол қалыпта 
сақталып, қоғам өзгерсе де, біреу бай болып, 
жарлы кейпіне түссе де, Адам деген атты 
иеленген азаматты таныдым. Менің бір 
байқап ойымды түйіндегенім, ол еш уақытта 
сезімге берілмей, біреудің ығына жығылмай, 
өз ойының дұрыстығына әбден көзі жеткенше 
жеңіл шешім қабылдаудан бойын аулақ ұстап, 
адам көңіліне дұрыс жол табуға ұмтылатыны 
шынымен таң қалдырады. 

Бұл басшымын деп өзінөзі тәрбиелеген 
азаматтың адамгершілік аясының кеңдігін де 
жатса керек. Кең болуда кез келген ақылды 
пенденің қолынан келе беретін іс емес. 
Азаматтық, Адамгершілік, Ақылдылық бәрі 
қосылып Адамның асыл қасиетін ардақтайтын 
тұтастай дүние. Меніңше уақыт кезеңіне сай, 
тарихи өлшемге келгендегі елінің беретін 
бағасы да, батасы да осы болады ғой деп 
ойлаймын. 

– сәке, сіз аудандық партия комитеті-
нің хатшысы кезінде де, ауданның 
мәдениет бөлімінің басшысы ретінде 
де шығармашылық өкілдерімен тығыз 
байла ныста болдыңыз. Жалпы мәдениет 
атаулыға өз түсінігіңіз қалай?

– Жалпы өзімнің табиғатымда қызметтің 
қай саласында болсам да адамдармен жұмыс 
жасағанды, жақсылармен кездесіп пікір 
алысқанымды, ой бөліскенімді, өмірдің қан
дай бір кезеңдерінде қиындыққа душар 
етуші себептерді ашып көрсетуді, болашақ 
оны болдырмаудың жолын алдын ала тиып 
тастауды кейінгі ұрпаққа өнеге, өсиет етіп 
қалдыруды мақсат тұтқам, тәлімтәрбие алуға 
өмірдің шынайы көрінісінен үйренсе екен 
деп тіледім. Ақынжазушылар қауымымен 
көбірек кездесіп, олармен сыр бөлісуді 
өзімнің адамдық та, азаматтық та парызым 
деп есептеймін. 

Жалпы ақынжазушы атаулыға жақсы сөз 
арнау керек, жылы сөздерді олардың жаны 

күтіп тұрады, мақтаса екен дейді, олардың 
әрбір айтқан өлең шумақтарындағы сөздердің 
мағынасына терең үңілсе екен дейді, жан 
сезімін бөліссе екен дейді, бәрі бір сенің 
айтқан сөзің де,  ойың да, ісәрекетің де 
ол адамдар үшін ұнамайтыны сөзсіз. Олар 
өзін дүниедегі биік таудың шынар шыңына 
теңейді. Ал басқаның өлшемі өздеріне өлшем 
болмайтынын осыданақ түсінерсің.

Мәдениет саласының қызметкерлері 
халқымыздың салтдәстүрі мен әдетғұрпын 
насихаттауды тек мәдениет орындарының 
сахнасында ғана емес, күнделікті тұрмы
сымызда да, арақатынасымызда да берік 
енуіне барлық жұртшылықты шақырған болар 
едік. Тойлар өткізуді: үйлену тойы ма, мерей 
той ма, қыз ұзату ма, сүндет тойы ма, бәрі
бәрі мәдениет орындарының негізгі жұмыс 
формасына айналдыруды дұрыс деп санаймын. 
«Өнерді үйрен де жирен» дейтін дана 
халқымыз және де «Өнер алды – қызыл тіл» деп 
тағы қояды. Шешендік, тапқырлық сөздерді 
жинақтап, зерттеп, ел мұрасына айналдыру 
біздің бүгінгі парызымыз болуы тиіс. Әр 
ауылдың өзінің мұражайының болуына кім 
қарсылық жасайды, ол сол ауылдың өткені мен 
бүгінгісін байланыстыратын тарих емес пе? 
Тарих белесінен өткен ауыл азаматтарының 
келбеті мен бейнесін бүгінгі  ұрпақ алдында 
елестетіп қана қоймай, тәрбие жұмысының 
негізгі құрамына айналдырмас па едік. Тарихи 
ескерткіштер көненің көзітарихтың өз сөзі 
екені бәрімізге мәлім. 

Ауыл мәдениетін әңгіме қылғанымызда 
тек қана жоғарғы айтылған факторлардан 
ғана тұрмайтынын, әр ауылды, елді мекенді 
көгалдандыруға, көркейтуге, көрнекілігіне 
ерекше мән беруді, көшелер мен әр үйдің 
мәдениетіне дейін назарда болуын талап етуді 
қажеттілік деп санаймыз. «Ауылына қарап 
азаматын таны» деген ойдың шындығы осы 
болар. 

Демек біздің күнделікті тіршіліктыны
сымыз, әдетғұрпымыз, салтдәстүріміз, адам
дар арасындағы қарымқатынаспен қатар жер 
ананың төл перзенттері – жер, су, өсімдік тер 
дүниесі арасындағы үйлесімділікті қалып
тастырып, тіршілік өзегіне айналдыру жоғары 
мәдениеттің аксиома ретіндегі белгісі деп 
қабылдағанымыз дұрыс. 

– қаланың ардагерлер ұйымын басқар-
ғаныңызға да төрт жыл болыпты. Әрбір 
буын өкілдерінің өзі өмір сүрген қоғамдағы 
атқарған қызметі қалың көпшіліктің көз 
алдында. сіз, ардагерлермен жұмыста 
қандай ой түйіндеген болар едіңіз?

– Уақыт өмірге «Ардагер» деген абы
ройлы атақты алып келді. Ардагерлер – 
қоғамымыздың алтын қоры. Ардагер атану 
үлкен мәртебе, абыройлы  атақ. Олар – тірі 
тарих, ел шежіресі. Тәуелсіздігіміз солардың 
маңдай терімен, қанымен келген бақыт. 
Олардың кеудесі – алтын сандық, ойы – қазына, 
сөзі – шежіре. Кәзір қаламызда 30 мыңға жуық 
адам мемлекеттен зейнетақы, жәрдемақы 
алады. Олар қандай құрметке де лайық. 

Қарт адамдар халық құрамындағы қай 
қоғамда болса да өмір сүретін әлеуметтік топ. 
Атаңаанаңа қалай қызмет көрсетсең, ертеңгі 
күні сағанда ұлқыздарың солай қызмет 
көрсетеді, ұяда нені көрсең, соның жемісін 
ертеңгі күні әуелі өзің татарсың. Бұл қағида 
әрбір мекеме басшысына да айтылған пікір деп 
санаңыз. 

Адамның  пешенесіне бірақ рет жазылатын 
өмірінің жауапкершілігі де аз емес. Олай 
дейтініміз, үлкендік – өмірлік тәжірибенің 
сарапталар шағы, ақылдың арнасына түсіп, 
парасаттың пайымдалар тұсы, сана мен ойдың 
орнығар кезі, өзөзіне есеп берер шақ. Бұны 
біздің әрбір қариямыз таразы басынан өткізіп 
жүргенін білеміз.

«Өмірдің мәні неде?» дегенде, жан 
тазалығы – имандылық, ар тазалығы – мәрттік, 
тән тазалығы – адалдық,қол тазалығы – 
әділдік, деп барға қанағат тұтып, шүкіршілік 
жасап, тәубаға келгенге не жетсін. Ойлы сөз 
әрбір ісәрекет ой иесіне абырой әкеледі. Бұл 
әрбір жастағы адамға ортақ қағида болып 
қалыптасуы тиіс. Қазақи тәрбиенің негізі 
осыдан бастау алса нұр үстіне нұр болар еді.

Кейінгі толқын жастар аға ұрпақтан аталы 
сөз, азбас ақыл, үлгіөнеге, қамқор көңіл, кемел 
кісілік күтеді.

Ақсақалдық жасаған жасына берілетін 
атақ емес. Ол орамды оймен, өрелі тұлғасымен, 
айтар ақылымен, жүрістұрысымен, көркем 
мінезімен елдің сеніміне ие болған  адам, 
ел ағасына лайық абырой – беделдің иесі. 
Отыратын орнын, сөйлейтін сөзін, жүретін 
жолын білетін құрметті қарт.

Түптеп келгенде, ақсақал дегеніміз 
даналықтың қазынасы. 

Қалай десек те өмір ұзақтығымен 
өлшенбейді, мазмұнымен өлшенеді. Өмір – 
керуен көш, адам – жолаушы, талай өткелден 
өтеді. Қарттық – Тәңір  заңы, табиғи заңдылық, 
Тәңір сыйы. Көп үлкеннің бірі болдық. Жеткен 
де бар, жетпеген де бар, тәубе, шүкіршілік 
дейік.

– сұрағымыз жеткілікті болды-ау 
деймін. өмір болған соң оның шексіз болуы 
да ақылға сыймайды ғой. Жетпіс бес жас 
аз ғұмыр емес, оны қалай өткізгеніңізге 
байланысты емес пе? Ой қорытсаңыз?..

– Бұл өмір бізге нені үйретті. Саясаттың 
сан қырлы өлшемін болжап білмейтін, шешуін 
табудың сара жолының жоқ екенін, дер кезіңде 
жасаған ісәрекетіңе саналы түрде салмақты 
ой тастауға, зерделеуге, әрдайым өз арыңның 
алдында күнделікті есеп беруге талпыныс 
жасатты. 

Қымқиғаш ойпікірлердің, қызмет 
тұтқасын ұс таған лауазым иелерінің көз
ге көрініп, кейде көрінбей жасайтын 
«шабуылдарына» тосқауыл қоятындай 
өзіңнің білімің мен біліктілігің, ақылойың, 
өмірлік тәжрибең уақтылы іске қосылмаса 
тіршілік ету айдынындағы «тартыс» сені өмір 
деген мұхиттың бос кеңістігінің жағалауына 
ысырып тастайды. Сондықтан да айтарым: 
кімдермен жұмыс жүргізіп жатқаныңды біл, 
жазықсызды орынсыз ренжітуге болмайды; 
пікірлесіңді өзіңнен ақылсыз екен деп баға 
беруден аулақ бол. Сөзін тыңдап, ісін істеуді 
әбден ойланған дұрыс; өзіңді қандай ортада 
болмасын лайықты қоя білуің керек. Өзгені 
сыйлата білу өзіңді қадірлей білуден бастау 
алары сөзсіз. Әрдайым осыны ойлан; тегіннен 
тегін жасалған сыйға асқан сақтықпен қарау 
керек. Оның астарында айтылмаған айла 
да, жасырынып жатқан міндеттемелердің 
барын әрдайым есте сақта; мықтымын деген 
адамдардың ісәрекетін қайталаймын деп, 
не оның ізбасарымын деп көп әуестене 
берме. Оның абыройын, беделін өз бойыңа 
жинақтаймын дегенше одан да көп еңбек 
жұмсауыңа тура келеді. Біреудің көлеңкесі 
болғаннан жақсы абырой жинай алмайсың. 
Өз бойыңдағы өзіңе тән қағидамен өз 
жолыңды белгіле; мүмкіншілігің келсе адамға 
қамқорлық жаса, қолыңнан келмесе ол адам 
туралы тек қана жақсылық ойла.

Тәуелсіздігіміздің көк туы биікте желбірей 
берсіндеп тілейік! 

Сұхбаттасқан бегімбай Ұзақбаев,
қазақстан Жазушылар 

одағының мүшесі

ЕлгЕ қызмЕт ЕтудЕн
артық бақыт жоқ

басы 1-бетте

Жиынға ҚР Парламенті Сенатының 
депутаты Ақмарал Әлназарова, ҚР Ұлттық 
ғылым академиясының академигі, техника 
ғылымдарының докторы, профессор 
Уалихан Бишімбаев, ӘлФараби атындағы 
Қазақ ұлттық университетінің профессоры, 
филология ғылымдарының докторы 
Фатимабибі Дәулет, ҚР Ұлттық ғылым 
академиясының академигі, техника ғы
лымдарының докторы, профессор 
Қылышбай Бисенов, Қазақстанның 
Еңбек Ері, Қызылорда облыстық 
күріш өндірушілер және өңдеушілер 
қауымдастығының президенті Абзал 
Ералиев, мемлекет және қоғам қайраткері 
Рзақұл Нұртаев және еңбек озаттары, 
ғалымдар мен жазушылар қатысты. 
Конференцияны облыстық мәслихат 
хатшысы, тарих ғылымдарының кандидаты 
Наурызбай Байқадамов жүргізіп, еңбек
тің шыңын бағындырған Сәлима 
Жұмабекованың қайраткерлігі мен еңбек 
жолын қозғады. 

Конференцияда облыс әкімі Гүлшара 
Әбдіқалықова еңбектен бақытын тап
қан Сыр елінің батыр анасы Сәлима 
Жұмабекованың елдің ырыснесібесін 
молайтудағы елеулі еңбегін атап, қара
пайымдылықты ту еткен өмірлік ұста
нымын сөз етті.

– Тағдырдың талай тауқыметіне қазақ 
әйеліне тән қайсарлықпен, төзімділікпен 
қарсы тұрған «Ғасырдың Батыр Анасы» 
талай сынақты басынан өткерді. Сауыншы 
да, бақташы да болды. Алайда еңбегінің 
мәнін күріш алқабынан тапты. Бірақ, ең 
қиыны, өмірлік серігін де күріш алқабында 
мәңгіге жоғалтты. Ерінің жұмыс кезінде 
қайғылы қазаға душар болғанына 
қарамастан, отырып қалмай, бір қолымен 
сәбиін, бір қолымен Сыр маржанын 
қорғаштап, ерлермен бірдей иық тірестіре 
еңбек етті. Ұрпағымен бірге көркейіп, 
төккен тердің, еткен еңбектің, зейнетін 
көрді. Ел мен жерге жасаған қалтқысыз 
еңбегі өзін ұшар биікке көтерді, шексіз 
алғысқа бөледі. Сөйтіп, халқымыздың 
мақтан тұтар аяулы аналарының біріне, 
тіпті бірегейіне айналды, – деді аймақ 
басшысы.

Конференцияда батыр ананың бейнесі, 
қайраткерлік жолы, қайраткер әйел бейнесі 
мен абзал ананың ұрпақ тәрбиесіндегі 
ұстанымы жанжақты айтылды. 

Техника ғылымдарының докторы, 
профессор Қылышбай Бисенов қайраткер 
тұлғаның өмір жолындағы жанкешті 
еңбегін сөз етсе, педагогика ғылымдарының 
докторы, облыстық қоғамдық кеңес 
төрағасы Бақытжан Сайлыбаев «Ерлікке 
толы ғұмыр» тақырыбында ой қозғады. 
Ал ӘлФараби атындағы Қазақ ұлттық 
университетінің профессоры, филология 
ғылымдарының докторы, жоғары оқу 
орнының үздік оқытушысы Фатимабибі 
Дәулет қазақ фольклорындағы ананы 
жоқтау өлеңдерінің стильдік ерекшелік
теріне тоқталды. 

Конференцияда Уалихан Бишімбаев, 
Абзал Ералиев, Рзақұл Нұртаев, Нұржан 
Прмантаев сынды құрметті қонақтар 
абзал ананың ғибратты ғұмыр жолындағы 
ерекше естеліктерімен бөлісті.

Сыр анасы Сәлима Жұмабекованың 
85 жылдығына орай оның есімін ұрпақ 
жадында сақтау мақсатында өзі тұрған үйге 
мемориалдық тақта орнатылып, мұражай
бөлмесі ашылды.

Ел ырысын еселеген Сәлима 
Жұмабекованың есімі республиканың, 
облыстың «Алтын кітаптарына» енгізілген. 
«Социалистік Еңбек Ері», екі мәрте 
«Ленин», «Құрмет белгісі» ордендерімен, 
«Ардақты ана» медалімен марапатталған.

2000 жылы «Ғасырдың батыр анасы» 
құрметті атағы, 2005 жылы 70 жасқа 
толуына орай «Қармақшы ауданының 
құрметті азаматы» атағы берілген. Ал 80 
жылдық мерейтойында Ыбырай Жақаев 
атындағы «Қазақ күріш шаруашылығы 
ғылымизерттеу институы»  қатал ауа
райына, қоршаған ортаға төзімді, әрі 
мол өнім беруге қауқарлы күріштің жаңа 
сортына «Сәлима» деп атау берген. 

«ақмешіт-ақпарат»

ғибратқа 
толы 

ғұмыр

Ақмешіт АптАлығы

басы 1-бетте

біЛім саЛасында 
35 ЖыЛ қызметте
«Адамның адамшылығы – жақсы ұстаздан» дейді дана 

Абай. Баланың болашақ таусылмас азығы мұғалімнің тәлімді 
тәрбиесі мен өрелі өнегесінде жатыр. Жақсы ұстаздың 
шарапаты шәкірт бойында өмір бойы сарқылмас байлық 
ретінде сақталып, оның есімі мәңгі жатталып қалады. Ондай 
ұлағатты ұстазға көпшіліктің де құрметі бөлек болары 
белгілі. Бұл білім ошағын білікті басшылар басқарып, талай 
шәкіртті түлетті. Алғаш мектепті Ақберген Мұсабаев, одан 
кейін Нәби Ерманов, Нұртаза Жаңғабылов, Кәри Ерназаров 
сынды білім саласына еңбегі сіңген ұстаздар басқарды. Ал 
2012 жылы білім беру саласында 35 жыл қызмет атқарып 
келген Кенжегүл Қуанышбаева білім ордасына басшылық 
қызметке келді. Мектеп басшысы «Ұстаз болу – өз уақытын 
аямау, өзгенің бақытын аялау» деген қағиданы естен 
шығарған емес. 

үйретері көп үйірмеЛер
№138 Абай Құнанбаев атындағы орта мектепте 

оқушыларға арналған бірнеше жоба қолға алынған. Киелі 
шаңырақ өрендерді тереңдете оқытып қана қоймай, олардың 
шығармашылық қабілетін шыңдау, қоғамға бейімдеу, түрлі 
деңгейдегі мәденирухани ісшараларға белсене атсалысу 
істеріне де дағдыландырады. Өйткені әрбір көзі қарақты ата
ана баласының толыққанды білім алуымен қатар, олардың 
ойөрісі, дүниетанымының кеңеюін де қалайды. Осы орайда 
аталған білім ордасында ғылымишығармашылық бағытта 
ізденімпаз, жаңашыл оқушы тәрбиелеуге айрықша көңіл 
бөлінген. Мектептегі жобалар да бір жолға қойылған. 
«Әжемнің әңгімесі», «Оқуға құштар ұлан», «Әкем 
үйреткен...» сынды жобалар үздіксіз жүруде. Сонымен қатар 
балалар бос уақытын тиімді пайдалану үшін бірнеше жоба 
қолға алынған. Соның бірі «Ойна, домбыра!» үйірмесі. 
Бүгінде үйірмеде 20 бала бар. Олар көптеген күйді емін
еркін ойнай алады. 

– Бүгінде ұлттық аспабымыз күллі әлем мойындаған 
мәдени құндылыққа айналды. Бұл – қазақтың қасиетті қара 
домбырасына берілген әділ баға. «Өнер – ұлт келбеті» дейді 

дана халқымыз. Баршамызға ортақ құндылық домбыраны 
жанжақты насихаттап, жас ұрпақтың санасына сіңіру өте 
маңызды. Домбыра – қайталанбас асыл дүние. Сондықтан 
мектепте домбыра үйрену сабақтарын енгізу қажетті әрі 
дұрыс бастама. Себебі жаһандану уақытында халқымызға 
тән бірегей құндылықтарды жаңғырта беруіміз керек, – 
деген еді Мемлекет басшысы ҚасымЖомарт Тоқаев. 

Абай атындағы мектепте домбыра сабағы қосылатын 
болса ешқандай қиындық туындамайтын секілді. Себебі 
оқушылардың көзінен ұлттық аспапқа деген қызығушылық 
жоғары екені байқалады. Бүгінде үйірмеге қатысып жүрген 
жеткіншектердің жеткен жетістігі аз емес. Еділ Орманбек 
республикалық балалар мен жастар шығармашылық 
конкурсынан «Аспапта орындаушылық өнер» номинациясы 
бойынша І дәрежелі дипломмен, «Бозторғай» балалар 
шығармашылығының халықаралық өнер жарысынан 
ІІІ орын, қалалық «Сыр жұлдыздары» жас өнерпаздар 
байқауынан жүлделі                   ІІ орындардың жеңімпазы. 

Білім ошағында би үйірмесі де бар. «НұрАру» би тобы 
республикалық  «Болашақ жұлдыздары» өнер байқауында 
«Хореография» номинациясы бойынша қатысып, ІІ орынмен 
марапатталған. 

Сондайақ мектепте «Асық ату», «Тоғызқұмалақ», 
«Әжелер ансамблі» көркемөнерпаздар, «Жас биологтар», 
«Жас тілшілер» сынды үйірме жұмыс істейді.

біЛім Ұясының беЛесі
Қызылорда облыстық  білім басқармасының «Руханият 

және келісім мәдениеті – бірлігі жарасқан елдің кепілі» 
тақырыбындағы облыстық шығармалар байқауынан 10
шы сынып оқушысы Нұрайлым Есенғалиева ІІІ орын алса, 
ақын, сатирик Қазыбек Әшірбекұлының шығармашылығын 
насихаттау мақсатында өткен «Жас сатирик» атты 
қалалық ақындар мүшайрасында 9шы сынып оқушысы 
Қарақат Қыдырбай алғыс хатпен, қалалық «Сұлу Сырдың 
жағасында бір қала бар» атты эсселер байқауында қазақ 
тілі мен әдебиеті пән мұғалімі Алтын Баймаханова алғыс 
хат иемденген. «Фариза оқулары» тақырыбындағы жалпы 
білім беру ұйымдарының 79 сынып оқушыларына ар
налған облыстық көркемсөз оқу байқауында 10шы сынып 
оқушысы Дінислам Әлішерұлы ІІ орын, ұлы ақын Абайдың 

175 жылдығына орай 811 сынып оқушылары арасында 
ұйымдастырылған «Өлең –  сөздің патшасы, сөз сарасы» 
атты қалалық байқауында 10шы сынып оқушысы Дінислам 
Әлішерұлы ІІІ орын алған. 

Білімді адам ғана осы заман ағымына ілесе алатынына 
көзіміз жетті. Қазіргі таңда бүкіл дүниежүзінде робото
техника ғылымы кең қолданыс тауып отыр. Біздің 
мемлекетіміз де осы бағытта дамыған елдер қатарына 
қосылу мақсатында ғылымитехникалық прогресстің осы 
бір маңызды бағытынан құр қалмауда. Абай атындағы 
мектептегі оқушылардың техникаларды жетік меңгергені 
сөзімізге дәлел бола алады. Робототехника бойынша өткен 
«Кyzylorda robot school»  атты қалалық байқауда «Робосумо» 
бағыты бойынша Дәулет Ишанбек, Айдана Тілешова ІІ 
орынмен марапатталған. 

ҰЛы ақынның 
175 ЖыЛдығы
Өткен жылы Ұлы ақын Абай Құнанбайұлының 175 

жылдық мерейтойы қарсаңында білім ошағында «Абай 
жаққан бір сәуле сөнбес үшін» тақырыбында облыстық  
әдебисазды кеш өткен. Оған облыстық ардагерлер 
кеңесінің төрағасы С.Дүйсенбаев, және аға буын өкілдері 
К.Ермағанбетова, Р.Әбілханов, Р.Көзденова, Ж.Бодықбаев, 
С.Әбішев, Е.Уәйіс, С.Аңсат, Г.Сәдуақасова, М.Баймбетов 
және Қосшыңырау ауылдық округінің әкімі Д.Таубай, 
мектеп мұғалімдері, оқушылар, атааналар қатыстқан. 

– Жеткіншектің жұлдызын жағып, тағылымын қалып
тастырып, танымын кеңейтуде білімғылым мен тәлім
тәрбиенің ықпалы ерекше. Себебі бүгінгі дамыған заманда 
өркениеттің өлшемі, елдің кемел келешегі оқуағарту 
саласындағы оң бастамалар арқылы жүзеге асуда. Ал оның 
қайнар көзі – мектеп пен ұстаз дейтін егіз ұғымнан бастау 
алады. Шәкірт жүрегіне нұр құйып, жанжақтылыққа 
баулитын киелі шаңырақ қоғам үшін қай кезде де маңызды. 
Осындай талап үдесінен шығып, адам бойындағы ізгілік 
атаулыны қалыптастыруда өлшеусіз үлес қосып келе жатқан 
ұстаздардың еңбегі зор, – дейді К.Қуанышбаева.

Жарасхан қуанышбайҰЛы
Суретті түсірген нұрболат нҰрЖаубай

Шырағдан

талайға бағдар бЕргЕн алтын ұя

өскелең ұрпақтың кемел келешегі үшін 
білім нәрімен сусындатып, жас шәкірттің 

кеудесінде ақыл-білімнің отын жағуда 
ұстаздар қауымының үлесі мол. тарыдай 

болып кіріп, таудай болып шыққанға 
дейін шәкірт бойына ізгілік дәнін себуден 
жалықпайтын ұстаздар. баланың баянды 

болашағы үшін өмірдің оңы мен солын 
үйретіп, білімнің қайнар көзімен сусындатуда 

мектептің алар орны ерекше. мектеп 
қабырғасында өткізген 11 жылында ұстаздар 
баланың зерек болып өсуі үшін аянбай еңбек 

етеді.  ал жас ұрпақтың ұстаз артқан үмітті 
ақтауы уақыт еншісінде. Осы үдеден танбай 

келе жатқан білім ұясының бірі – қала 
іргесіндегі абай ауылында орналасқан 
№ 138 абай құнанбаев атындағы орта 

мектеп. білім ордасының іргетасы 1937 жылы қаланған. колхоздардың ірілендірілуіне 
байланысты мектеп болып ашылған білім ұясы 1951 жылы жетіжылдық мектепке айналды. 

Осы жылдары мектепке «абай» есімі берілді. 1967-1968 оқу жылында мектеп орта білім беру жүйесіне көшті.

ХабарЛандыру
Қазақстан Республикасының «Табиғи монополиялар» Заңының 

25бабы 6тармағына сәйкес «Қызылордажылуэлектрорталығы» мем
лекеттік коммуналдық кәсіпорны  2021 жылдың сәуір айының 23
ші жұлдызында сағат 11.00де Марал Ишан көшесі 1де орналасқан 
осы мекеменің мәжіліс залында 2020 жылдың жылу энергиясын 
өндіру, бөлу және беру, жабдықтау қызметі бойынша тыңдау есебінің 
тұтыну шылардың және өзге де мүдделі тұлғалардың қатысуымен 
өткізілетінін хабарлайды. 

«қызылордажылуэлектрорталығы» мемлекеттік                                           
коммуналдық кәсіпорны әкімшілігі.

Реті келгенде министр қабылдаған бұйрықтағы 
маңызды деректі мысалға келтіре кеткен жөн 
секілді. Денсаулық сақтау министрі Алексей Цой 
бекіткен бұйрыққа сәйкес, жыныс ауыстыруға 
ниетті азамат 21 жасқа толған, ақылесі дұрыс болуы 
керек және арнайы комиссия шешімінен соң ғана 
жыныс ауыстыруына рұқсат беріледі. Сондайақ 
комиссия құрамында уролог, гинеколог, терапевт, 
эндокринолог, психолог мамандар болу міндетті 
деп көрсетілген. Ресми дерекке сәйкес, 2009 жыл дан 
бері елімізде 25 адам жынысын ауыстырса, өткен 
жылы тиісті медициналық куәландырудан 13 адам 
өткен. Демек, аталған ақпаратты жоққа шығара 
алмаймыз.

Ал «тегін отаға» келер болсақ, бұл дерек тек 
«аттанға айқай қосу» болып шықты. Ешқандай 
жыныс ауыстыру отасы тегін жасалмайды, 
квота берілмейді екен. Оған денсаулық сақтау 
министрлігінің ресми өкілдері былайша жауап 
қайтарған: «Морфологиялық жынысты өзгерту 
бойынша операциялар адамның өтінішімен жос
парлы түрде, кезеңкезеңімен, қажетті тексеру
лерден өткеннен кейін, сонымен қатар комиссияның 
рұқсаты мен гормондық терапиядан өткен соң 
жүзеге асырылады. Бұл операция тегін медициналық 
көмектің кепілдендірілген көлеміне кірмейді және 
ақылы қызмет болып табылады» депті. Ендеше, 
ота жасау мемлекет есебінен емес, азаматтардың 
қалтасынан төленеді деген сөз. 

Осы мәселе көтерілгелі ұлттық болмысқа қайшы 
қадам жасауды заңдастырған билікке деген халық 
сенімі сетінеп, наразы топтың қарсы әрекеті мен 
үндеуі қоғамда толқу тудырғаны белгілі. Танымал 
тұлғалар мен зиялы қауым болса, үндеу жариялап 
қоймай, халық болып қарсы тұруға шақырып жатты. 
Қазір де аталған мәселе күрмеулі түйінге айналған.

қайдан кеЛГен кесеЛ?
Көбіміз батыс елдеріне тән жат үрдіс бізге де 

жетті деп алаңдап жатамыз. Расында, Қазақстанда 
аталған қозғалыс пен үрдістер енді ғана пайда 
болды ма? Біздіңше, бұл бұрыннан бар мәселе 
секілді. Тек жыл өте ушығып, ауқымы артып келеді. 
Мысалы, Орталық Азиядағы ЛГБТның «бейресми 
астанасы» Алматы қаласы саналатынын көбісі біле 
бермейді. Мұнда «бөгделердің» ұйымы, жиналатын 
уағдалы орны, арнайы түнгі клубы да бар. Қала 
жастары бірнеше мәрте аталған мекен жайларда 
шу шығарып, төбелес ұйымдастырғанымен, одан 
әрі аса алмай келеді. Көше әңгімесі дерекке жүр
мейтінін білеміз. Алайда бейресми ақпараттар 
ЛГБТ қауымдастықтарын қорғайтын қарулы қазақ 
жігіттері бар деседі. Сондықтан болар, бұған дейін 
көпшілік ЛГБТ туралы естісе де мән бермей, білсе 
де мойындағысы келмеген. Енді, міне, жағдайға 
тура қарамаудың салдары ресми рұқсатқа жеткізді. 
Әрине, бұл жалғыз себеп емес...

Жалпы мұндай «азшылық топ» қайдан шыққаны 
туралы түрлі түсіндірме кездеседі. Әлдекімдер 
айтқандай, бұл соқпақтың бастауын көне дәуірге 
тіреп, киелі кітаптардан мысал келтіріп, тым әріге 
бару орынсыз шығар. Өйтсек, кей ұлт пен ұлыға 
тіл тиіп кетер. Қазір маңыздысы «мұндай үрдіс 
қашан ғаламдық сипат алды?» деген сауалға жауап 
табу секілді. Себебі дәл осы ғаламдық үрдіс қораш 
заңдар мен қозғалыстардың бастау көзіне айналуда. 

«Жабық тақырыптың» кең өріс алуы – үгіт
насихат жемісі. Асыра толеранттылық дейміз 

бе, жаңашалануға жата ма, ол жағы белгісіз. 
Әйтеуір, жаңа ғасыр басталғалы «азшылық» топты 
насихаттау, оларға тең құқық беру мәселесі белең 
алды. Тіпті батыста осы салада құқық қорғап, 
жақтай сөйлегенді ізгілік жаршысы, батылдық 
үлгісі ретінде дәріптейді. БАҚ пен әлеуметтік желі 
теңдік, төзімділік ұғымын да ЛГБТ өкілдерімен 
байланыстырып, кім қолдаса, сол әділетшіл, қарсы 
шықса, қатыгез етіп суреттеуге дағдыланған. 
Сонымен қоса, «теріс көзқарасты» насихаттау 
үшін шетелдік жобаларға қайтарымсыз қаржы беру 
көбейген. Қазақстанда мұндай ұлттық менталитетке 
жат сананы сыналай енгізу әрекетін «Адали» 
қоры, «СоросҚазақстан» қоры (Soros Kazakhstan 
Foundation) секілді ақпараттыққұқықтық бірлес
тіктер мен ұйымдар атқаруда. 

Үгітнасихаттың тағы бір тармағы өнер 
сала сында байқалады. Мысалы, 2016 жылы 
киноиндустрия саласындағы белді сыйлық – 
«Оскарды» «Даниялық қыз» атты фильм алды. 
Скандинавиялық алғашқы трансгендердің өмірін 
сурет теген кинотуынды шығыс та ғана емес, 
Еуропа ның өзінде сынның астында қалған еді. 
Себебі де анық. Фильм көрерменді психологиялық 
ауытқушылыққа итермелеп, жиіркеніш сезімін 
тудырады. Соған қарамастан кино медиакеңістікте 
кең тарап, танымалдыққа ие болған. 

Сондайақ 2014 жылы «Евровидение» халық
аралық ән бай қауында Кончита Вурсттың жеңісі 
саяси аренада «азшылық» топтың орасан салмаққа 
ие екенін дәлелдегендей болды. Әйтпесе, Кончита 
Вурсттың жеңімпаз атануы жалғыз әншілік қабі
летінде емесі бірден байқалатын. 

Міне, осылайша үгітнасихат жүргізу, жоба
ларды қаржылан дыру, БАҚтың біржақты ұстаны
мы «бөгделер өмірін» қоғамдық сипатта ғана емес, 
саяси аренада да басқа деңгейге шығарды. 

ауру ма, азғындық па?
Көбісі «Трансгендер ауру ма, әлде құштарлықт

ың азғындаған түрі ме?» деген сұраққа жауап 
алуға талпынатыны анық. Алайда осы сауалдың 
айналасында құбылмалы анықтама, көлеңкелі тұс 
көп байқалады. Мәселен, ескі заманда өз жынысынан 
жерігендерді діни тұрғыда тарқатып, мистикалық 
жынперілердің әрекеті десе, ХХ ғасырдың басында 
«шизофрения» деген диагноз қойғанын білеміз. 
Тіпті қоғамдағы азғын топ ретінде психиатриялық 
ауруханаға қамаған. 

Соған қарамастан жыныс ауыстыру арқылы 
қоғамға қарсы шыққан түрлі әлеуметтік топ өкілдері 
көбейіп, ота жасатуға ниетті азаматтардың қатары 
артты. Ғалымдар өткен ғасырдың екінші жартысында 
мұндай әрекеттің белең алуын «циклоспорин» 
дәрісінің пайда болумен сабақтастырады. Препарат 
бөтен ағзаны қондырған кезде иммунитеттің 
қарсылығын басуға көмектескен. Нәтижесінде 
отаның сәтті шығу ықтималдығы артып, операция 
жасатушылар саны көбейіпті. Бүгінде көрсеткіш 
көбеймесе, азайған жоқ. Әлгінде айтқанымыздай, 
Қазақстанның өзінде 20дан астам адам ота жасатып 
үлгерген. 

Жалпы әлем трансгендерді психологиялық ауру 
ретінде қабылдайды. Ғылымда да солай бекітілген. 
Түрлі елдерде жарық көрген психологияның фунда
менталды анықтамасы, аурулар жіктемесі секілді 
ғылыми еңбектерде трансгендерді жүйке жүйесі 
мен психологиялық ауру тізіміне енгізген болатын. 
Сондықтан ғаламдық тәжірибеде жыныс ауыстыру 

саналы адамның әрекеті емес, психологиялық ауру 
науқастың таңдауы деп рұқсат берген. 

Айнұр Қасқабасова, психолог: 
– Кейбір адамның жыныс ауыстыруға шешім 

қабылдауы денсаулық ақауына немесе гормон 
бұзылуынан туындауы ықтимал. Еркектің өзін 
әйел сезінуі немесе керісінше әйелдің өзін еркек 
сезінуі көп жағдайда психикалық ауытқумен қатар, 
қызығушылығы мен ортасына қарай қалыптасып 
жатады. Негізінен трансгендерлердің бейімделу, 
еліктеу нәтижесінде өзгергендер. Мұны жүре 
қалыптасатын мінез дейміз. Мұндай мінезқұлықты 
дер кезінде байқап, дұрыс бағыттаса, адамды 
райынан қайтарып, түзетуге болады. Сондықтан 
ондай жандарға дұрыс тәрбие қажет, – дейді.

Ult.kz тәуелсіз интернет-басылымына 
берген сұхбатында «Б.Жарбосынов атындағы 
Урология ғылыми орталығы» АҚ Басқарма 
төрағасының орынбасары Ілияс Мұхамеджан 
жыныс ауыстыруға талпыну психологиялық 
ауытқушылық екенін атаған. 

– Адам өзін қандай жыныстың өкілі са
найтыны маңызды. Кейде генетикалық тұрғыдан 
әйел болып шықса да өзін еркекше сезінетін 
пациенттер бар. Бұл енді медициналық қана емес, 
психологиялық, отбасылық тұрғыдан да күрделі 
мәселе. Қандай жағдайда болсын, мұндай жаны 
мен тәні ауру жандар психикалық тұрғыдан үлкен 
қысымға тап болады. Аналық және аталық жыныс 
бездері дұрыс қалыптасқан, бірақ жасырын 
гермафродитизмге ұшыраған сырқаттарға заң
герлік және психоло гиялық көмек ауадай қажет. 
Кейбіреулер гормо налдық емдом алып, жа
қындарының жақсы қол дауынан кейін дертінен 
айығып кетіп жатады, – деген дәрігер.

Сонымен ғалымдар бұл санаттағыларды психо
логиялық ауытқушылығы бар адам қатарына 
жатқызды. Бір қызығы, халықаралық заңдар мен 
құқықтық құжаттар, қауымдастықтар аталған 
теорияны жоққа шығарып, трансгендерді ақыл
есі дұрыс адаммен теңестіруге тырысуда. Бүгінгі 
әлемдегі ЛГБТ шерулер мен қозғалыстардың 
негізгі көздегені де осы. Тіпті халықаралық 
құқықтық келісімдерде аталған идея төңірегінде 
дау көтеріп келеді. Ойлаған мақсат та алыс емес 
секілді. Мысалы, үш жыл бұрын Бүкіләлемдік 
денсаулық сақтау ұйымы аурулардың халықаралық 
жіктемесінен (АХЖ11) трансгендерлікті жүйке 
жүйесі аурулары тізімінен алып тастады. Бұл – 
медицина саласындағы ғаламдық ең маңызды 
құжаттың бірі. Осылайша, трансгендерлер емдеуге 
болатын психикалық ауытқушылығы бар санаттан 
әлеуметтік топқа ауысты. Яғни, әлем ендігі жыныс 
ауыстырғысы келген немесе ауыстырған адамдарды 
ақыл есі ауысқан деп санай алмайды деген сөз.

Осындайда «Мұның барлығын бізге не 
қатысы  бар? Бұл оқиғалар шалғайдағы қазақ 
қоғамына не үшін әсер етуі керек?» деген 
заңды сауал туа ды. Оның бірнеше жауабы бар. 
Алғашқысы, Қазақстан – Бүкіләлемдік денсаулық 
сақтау ұйымына мүше ел. Сәйкесінше, ұйымның 
заңнамалары мен ереже лерін сақ тауға міндетті. 
Демек, Қазақстан да оларды психологиялық 
ауытқушылығы бар деп қабылдамауы қажет. 
Екіншіден, мүйізі қарағайдай БҰҰ, ЕО, 
ШЫҰ, ХЕҰ секілді алпауыт бірлестіктер мен 
одақтардың адам бостандығы, төзімділік тура
сында өзіндік қағидаттары бар. Онда да транс
гендерлер қоғамда «бостандық пен теңдікке» қол 
жеткізу керектігі тайға таңба басқандай айтылған. 

Сондықтан алды тұман мұн
дай талапты орындамау – 
экономикалық, саяси қысымға жетелеуі ықтимал. 
Әрине, Түркияның Ыстанбұл конвенциясынан 
шығуы секілді, аталған талаптардан бас тартуға 
да болады. Алайда ол экономикалық тұрғыда 
орасан зардап әкелуі мүмкін. Сондықтан, бір 
ғана қорғаныш амалы – ұрпақты ұлттық болмыс 
шеңберінде тәрбиелеу. 

Осы орайда, Қазақстандағы медициналык 
биотехнология саласының маманы Серік Керей 
тақырыпқа мынадай пікір білдірген:

– Егер батыстың құқық, заң жүйелері 
болмағанда бұларды (трансгендерлерді Б.Ш.) 
емделуге жататын науқастар тобына жатқызған. 
Бұл таза медициналық ғылым тұрғысынан 
айтылған ой. Адамзат көз жеткізген зарядтардың, 
организм мен химиялық элементтердің екі таң
басы ғана бар: оң және теріс. Сондайақ биология 
ғылымы бойынша көбею, өзгеру, түрленуі 
үшін де екі түрлі таңба бар: «+» және «». Бұл 
адамзаттың даусыз дәлелдей алатын тұжырымы. 
Ал бүгінгі философия, дін, құқық, заң, саясат 
бойынша жасалған стандарттар мен нормалардың 
болашақта өзгеруі және түбегейлі жоққа шығуы 
мүмкін. Сондықтан дәстүрлі емес жыныстық 
топтарды «жыныстық ауытқушылық бар топтар» 
деп санаймын. Алайда бүгінгі үстемдік етіп 
тұрған заңдар барда оларды емдеуге мүмкіндік 
жоқ. Уақытша төзімділік танытуға тура келеді. 
Келешекте жаратылыстану ғылымдары дамыған 
шақта алдын алу, емдеу жұмысын заңдастыру 
басталары сөзсіз, – дейді маман. 

қОғам үні
Қазақ менталитеті, болмысбітімі ұлтқа 

зиян келтіретін теріс үрдіске қарсы тұруға қау
қарлы екені анық. Оның үстіне ғасырлар бойы 
қалыптасқан исламдық қағидаттар мен тарихи 
сана да сыртқы күшке шыдас беретін қасиетке ие. 
Сондықтан батыстың «азшылық» топтың өмір
салтын жалпыадамзаттық өмір сүру моделіне 
айналдыру саясатына қазақ қоғамы ұлттық 
болмысты насихаттау арқылы жауап қайтаруда. 
Жыныс ауыстыру тақырыбында да ұлттық сана аз 
айтылған жоқ.

– Адам баласы ғасырлар бойы табиғатпен үйле
сімде, бірлесе ғұмыр кешіп келеді. Әу бастағы бол
мысты бұзбау – саулықтың ең басты көрсеткіші. Сол 
себепті жыныс ауыстыруды табиғатқа қарсы шығу, өз 
өміріне, болмысына қастандық жасау деп ойлаймын. 
Тіпті ондай адамдар болған күнде өз ұстанымдарын 
насихаттауға құқы жоқ. Себебі жер бетіндегі өзге 
адамдардың да дәстүрлі, орнықты, үйреншікті орта 
мен қалыпта өмір сүруге қақысы бар емес пе? – дейді 
қоғам белсендісі Аслан Мырзаев. 

Бұл тақырып сөз болғанда қоғам алдымен 
зиялы қауым мен дін өкілдерінің көзқарасын 
білуге асығатыны анық. Ақынжазушылар, қоғам 
белсенділері мәсе леге ұлттық болмыс тұрғысынан 
келсе, дін мамандары шариғи үкім турасында жауап 
қатты. Қазақстан Мұсылмандары Діни Басқармасы 
ресми сайтында жыныс ауыстыруға қатысты 
Шариғат және пәтуа бөліміның үкімі жарияланып, 
қоғамға қозғау салды. Үкімнің мәтінінде «Шари ғат 
бойынша ер кісінің жыныс мүшесін әйелдің жы ныс 
мүшесіне ауыстыруы немесе әйелдің жыныс тық 
мүшесін ер кісінің жыныстық мүшесіне ауысты
руы – харам» деп жазылған. 

Іле-шала Бас мүфти Наурызбай қажы 
Тағанұлы «facebook» әлеуметтік желісінде пікір 
білдірді: 

– Бұрын өз жаратылысынан жеру деген 
жағымсыз істі жат жұрттан көріп, жағамызды 
ұстаушы едік. Өткен жолы Алматы көшесінде өз 
құқығын желеу еткендердің ЛГБТның түрлітүсті 
жалауын желбіретіп жүргені арқамызға аяздай 
батты. Енді жыныс ауыстыруға ресми рұқсат 
берілгені қоғамның наразылығын тудыруда. 

Жыныс мүшені ауыстыру – өз жаратылысыңа 
қарсы шығу. Бұл – азғындықтың ең ауыр түрі, 
шайтан ісі. Алла Тағала Құранда «Ниса» сүре
сінің 119аятында лағынетке ұшыраған ібіліс 
шай танның адам баласын азғыру туралы 
былай деп ант ішкенін ескертеді: «Мен оларға 
(адамзатқа) Алланың жаратылысын өзгертсін деп 
сөзсіз әмір ете мін». Демек, кім әзәзіл шайтанды 
дос тұтып, өз жа ра тылысына қарсы шығып, 
жынысын ауыстырса – ашық адасқаны, лағынетке 
ұшырағаны, – деді. 

«екінші өмір»
Енді мына қайшылықты қараңыз. Бүгінде әлем 

бойынша жыныс ауыстыру көрсеткішінде Тайланд 
елі бірінші орында болса, екінші орында Иран 
мемлекеті тұр. Иә, кәдімгі теократиялық басқару 
формасындағы Иран Ислам Республикасы. Кейбір 
мәліметтерде мұнда жылына 500ге жуық азамат 
жыныс ауыстыру отасын жасайды екен. Демек, 
жат әрекетке қарсы тұруда тек діни қағидаларды 
желеу етумен шешілмейді, салқын ақыл, таза 
сана және ұлттық болмысты қарсы қойғанда ғана 
нәтижелі болмақ. 

Себебі зерделі адам әр әрекеттің салдары мен 
зиянын елепекшеп, дұрысбұрысын бағамдай 
алады. Осы орайда бірнеше деректі мысалға 
келтіре кетейік. Ғалымдардың айтуынша, жыныс 
өзгерткен адам өмір бойы гормондық дәрі ішіп 
жүруге мүжбүр. Оған қоса дәрідәрмек салдарынан 
психикаға зардап келіп, адам ақыр соңында 
өзөзіне қол жұмсауға дейін барады екен. Кей 
деректерде ота жасатқан адам 20 жыл ғана өмір 
сүреді деп болжанған.

түйін сөз:
Зайырлы, әділетті орта қалыптастыру – 

қоғам армандаған жетістік. Ол өркениеттің мате
риалдық игілігінен де, жаһандық бастамалар дан 
да маңызды. Алайда сол «зайырлы, әділетті 
қоғам» концепциясын құқықтану мен саясат
та түрліше тәпсірлеп, дәстүрлі емес топтар
дың ыңғайына икемдеу бір ұлтты ғана емес, 
бүтін адамзатты орға жығатын әрекет екені 
сөзсіз. Әлемнің қай бұрышында болмасын, бар 
саналы адамның ойлау жүйесі осыған саяды. 
Елдің бәрі еріккен емес, біз көп «кінәлайтын» 
батыстағы ойшылдардың басым бөлігі де 
ортақ құндылыққа бас иеді. Әйел теңдігі, бала 
қауіпсіздігі, қорғансызға қамқорлық көрсетуге 
келгенде нәсіліміз бір, ойымыз ортақ. Осы 
қағидаларды арзан ұстаным, теріс пиғылмен 
арамдауға болмайды. Мұндай мысал бірен
саран деп ескермеу – үлкен қателік. Себебі 
денсаулыққа зиян бір адамға, санаға түскен 
залал бар адамға келеді емес пе? 

берен шағырОв

“Азшылық топтың” АрмАнын орындАу міндет пе?

Ақмешіт АптАлығы

оймақтай ой

тОкиОда эстафета аЛауы 
ЖағыЛды
Пандемияның алып келген өзгерісі аз емес. 

Бұл орайда кезекті Токио олимпиадасы да кейінге 
шегерілген болатын. Енді олимпиада ойындары 
бір жылдан кейін биылғы 23 шілдеде басталады. 
Осыған байланысты бейсенбіде Жапонияда эстафета 
алауы басталды. Атаулы шара туралы BBC арнасы 
«Токио2020: Олимпиаданың эстафета алауы 
Жапонияда басталды» атты арнайы бағдарламасын 
дайындады. 

«Әлемдік пандемияның әлі де жалғасып 
жатқанына қарамастан Токиода эстафета алауы 
әйтеуір басталды» делінген материал басында. 121 
күндік бұл эстафета Олимпиаданың жақындағанын 
ескертеді. Алау Фукусимадағы шарада жағылған. 
Арнаның хабарлауынша, енді 10000 жеңіл атлет 
алауды  алып Жапонияны аралап шығып, 23 шілдеде 
Олимпиаданың ашылу салтанатында олимпиадалық 
қазанды жақпақ. 

Десе де биыл спорттық шара бұрынғыдан өзгерек 
өтпек. Шарада қандай шектеулер енгізілетіні туралы 
арна тілшілері өз бағдарламасында баяндайды. 
Мәселен, вирустың алдын алу үшін енгізілген шек
теулерге байланысты ашылу салтанаты көрермендер 
қатысуынсыз өткізілмек. Эстафетаны тамашалауға 
да тек аздаған жанкүйерге рұқсат етілген және 
оларға бетперде тағу мен арақашықтықты сақтау 
міндеттелген.

Токио2020 олимпиадасының басшысы Сейко 
Хашимито эстафетаның ашылу салтанатында олим
пиада алауы қараңғы күндерді жарыққа бөлейді деген 
үмітте екенін айтқан. «Бұл кішкене алау ешқашан 
үмітін жоғалтқан жоқ. Дәл осы сәтке дейін шие 
ағашының бүршігі секілді өзінің гүлдейтін уақытын 
күтті» деді ол өз сөзінде. 

Тілшілердің айтуынша, олимпиадалық және па
ралим пиадалық ойындарда шетелдік жанкүйерлер 
болмайды. Жапония билігі Олимпиада комитетіне елге 
кіруге рұқсаттың берілуі «екіталай» екенін айтқан. 
Ұйымдастырушылар мұндай шектеулер қауіпсіздікті 
арттыратынын мәлімдеген. Халықаралық олимпиада 
комитетінің президенті Томас Бах та спорттық 
шараның мұндай жағдайда өтетіні көңілге кірбің 
салатынын жасырмады. 

«Ең бастысы, қауіпсіздік бірінші орында болуы 
керек. Мұндай шешімді қабылдау біздің жапондық 
серіктестерімізге оңай тимегені рас», – дейді ол.

Түпнұсқадан аударып, шолу жасаған
аслан нҰразғаЛи

Әбігер

Әлем

«өзім үшін 
туып аЛдым»
Қазіргі күні қыздардың жігіт

терге алданып, артынша бала туып 
жататынын жиі естиміз. Олар жаңа 
туған нәрестеге амалсыздан өз 
тегін беріп жатады. Әрине, мұндай 
жағдайға әртүрлі жайттар себеп 
болады. Алайда себептен бұрын әр 
адамда жауапкершілік болуы тиіс 
деп ойлаймыз. 

Жақында көптен көрмеген бір 
танысымды кездестірдім. Екі балалы 
болған ана. Отбасын, жағ дайын 
сұрағанымда: «Бір бала дан кейін 
ажырасып кеттім. Неке міз ұзаққа 
бармады» деді әлгі танысым ешнәрсе 
жасырмастан. Құшағындағы екінші 
сәбиін көріп, іштей тағы отбасылы 
болған екен деген ой болғаны рас. 
Бірақ олай болмай шықты. 

– Мына кішкентайды туып ал
дым. Бір баламен қалуға болмайды 

ғой. Екеуінің әкесі – екі адам, – деп 
танысым төмен қарады. 

– Сонда екеуінің тәрбиесі қа
лай болмақ? Ержеткен соң «Әкеміз 
кім?» деп сұраса, не айта сың?, – 
деп сұрауыма тура келді. Бұлай 
сұрағаныма өзім де ыңғайсыздан
дым. Себебі біреудің жеке өмірі. Ол 
да сәл ойланып барып жауап берді. 

– Тәуекел, болары болды. Қос 
балам – өзіме олжа, – деп қысқа 
қайырды. Әңгімеміз ұзаққа бармады. 
Бірақ сол сәттен бастап осы ой маза 
бермеді. Осындай тағдыр неге көп? 
Жалпы отбасында екі адамның да 
өзіндік орны бар. «Әйел – үйдің 
шырағы, еркек – үйдің пырағы» 
деген. Осы құндылықтың құны 
неге арзандап кетті? Жауапкершілік 
қайда қалды?  

«Әкесіз өскен 
баЛаны аяймын»
Қазақта бұрыннан келе жатқан 

көне сөз бар. «Төрт құбылаң түгел 
болсын». Бала үшін де оның отбасы 
то лық болуы өте маңызды. Бұл – 
көпбалалы, ақжаулықты ана Сәлім 
Әбуованың сөзі. Сәлім апа қо
ғамдағы осы жайтқа мүлдем қарсы. 

– Әке әрқашан отбасының 
асы  раушысы, қорғаны болған. 
Ал әйел адам бала тәрбиесімен 
айналысып, үйдің ұйытқысына 
ай налуы тиіс. Қазіргі таңда көп 
қызкеліншек кішкене қиындық 
не месе келіспеушілік болса, ажы
расамын деп шыға келеді. Оның 
салдарын жете түсінбей, жанжақ
ты ойланбайды. Мен ана ретінде 
айтар болсам, ажырасқандарды 
емес, баланы, оның ішінде әкесіз 
қалғандарды аяймын, – деді көпті 
көрген кейуана. 

– Неге десеңіз, әкесіз  өскен 
балаларда өзөзіне деген сенім
ділік, табандылық, таңдау, шешім 
қа былдау қабілеттері төмендеу бо
лады. Көбіне жасқаншақ ке леді. 
Кейде анасының айтқаны нан шыға 
алмайтын балалар кез деседі. Міне, 
олар әкенің тәрбиесін, қамқорлығын 
сезін беген бала екенін бірден аңғара 
аламыз, – деді Сәлім апа. Со нымен 
қатар ойын былай жалғастырды. 
«Көп жі гіттер қыздар секілді өте 
нәзік. Ал қазақта нәзік азаматтар 
емес, намысшыл ерлер болған. Сон
дықтан мен ертеңгі ұрпаққа алаң
даймын» деді көпбалалы ана.

баЛаны тОнап...
23 наурызда Қызылорда қалалық полиция басқармасына 

орталық алаңдағы бір ғимараттың тасасында белгісіз біреу 
баласын ұрып, құнды заттарын күштеп тартып алғанын айтып, 
қала тұрғыны арызданған.

Бопсалаушы шағымданушының баласынан «Samsung 
Galaxy S20» ұялы телефонын, «Rado» үлгісіндегі қолсағатын 
және 2000 теңге ақшасын тартып алған. Жалпы келтірілген 
материалдық шығынның көлемі 310 мың теңгені құраған. 
Арызға байланысты басқарма полициялары жедел іздес
тіру шарасын ұйымдастырып, нәтижесінде 17 жастағы 
азамат күдікті ретінде ұсталған. Оған қатысты Қазақстан 
Республикасының Қылмыстық кодексінің 191бабы 2бөлігі 
1 тармағымен сотқа дейінгі тергептексеру жұмыстары 
жүргізілуде.

Қазіргі кезде құқық бұзушыға қатысты ешқайда 
кетпеу мен тиісті мінезқұлық туралы қолхат түрінде 
бұлтартпау шарасы қолданылып, оқиғаның мәнжайы 
зерделенуде.

маЛ ҰрЛығы азаймай тҰр
23 наурыз 15.00де Абай ауылдық округінде 30 бас уақ 

малды 20 жастағы азамат ұрлаған. Кейін жедел іздестіру тобы 
оны тас жолда қолға түсіріп, қамауға алған.

Сол ауылдық округте мал шаруашылығымен айна
лысатын 62 жастағы тұрғын 28 ешкі мен 2 қошқарды 
алыс жайылымға шығарып, қараусыз қалдырған. Оқиға 
орнына келген ұры өзі ойластырған қылмысты жүзеге 
асырып, малды көлікке тиеп алып кеткен. Осылайша ауыл 
тұрғындарына жалпы сомасы 920 000 теңгені құрайтын 
шығын келтірген. Шағым түскен мезетте Қызылорда 
қалалық полиция басқармасы Ақсай полиция бөлімінің 
жеделтергеу тобы іздестіру жұмыстарын бастайды. 
Нәтижесінде қылмыскер Құмкөл тасжолының 31шақы
рымында анықталып, қолға түседі. Тергеу кезінде ұры 
жасаған қылмысын мойындады. 

Қазіргі кезде аталған дерек бойынша сотқа дейінгі 
тергептексеру амалдары жүргізілуде. Күдікті қамауға 
алынып, оның басқа да қылмыстарға қатысы баржоғы 
анықталуда. 

үш ЖеңГетай анықтаЛды
2426 наурыз күндері облыс көлемінде «STOP 

трафик» жеделпрофилактикалық ісшарасы жүргізілді. 
Шараның басты мақсаты – адам саудасына байланысты 
қылмысты ашу, ескерту, жолын кесу және еңбегін қанау 
мақсатымен ұрлау секілді құқық бұзушылықтарды 
анықтау. 

Аталған шара нәтижесінде пайдакүнемдік мақсатта 
жеңгетайлықпен айналысып келген 3 азаматша қамауға 
алынған. Жедел рейд барысында өңірдің бас шаһарындағы 
сауналардан 35, 40 пен 38 жастағы азаматшалардың ісі 
әшкере болған. Олар келген тұтынушыға жеңіл жүрісті 
қыздарды ұсынып, пайдамен айналысқан жеңгетайлар екені 
белгілі болған. 

Аталған дерек бойынша Қазақстан Республикасы 
Қылмыстық кодексінің 309бабының 1бөлігімен бойынша 
сотқа дейінгі тергептексеру басталды.

ҰрЛағаны веЛОсипед қана 
емес...
Тасбөгет кентіндегі шаштараздың бірінің алдында 

тұрған «Stels» маркалы велосипедінін жоғалғанын 
көрген азамат полицияға арызданған. Келтірілген 
шығын көлемі 38000 теңгені құрап, полиция ұрыны 
іздестіруді бастаған.

Қалалық ПБнің Тасбөгет полиция бөліміндегі жедел 
тергеу тобы мамандары мен аймақтық полиция қызметкерлері 
іздестіру шараларын ұйымдастырған. Күдікті ретінде 38 
жастағы азамат ұсталып, ол өзінің жасаған қылмысын 
толықтай мойындаған. Сондайақ ұрының шығын көлемі 
70 000 теңгені құрайтын пәтер ұрлығына қатысы бары 

анықталған. Бұл қылмысқа байланысты күдіктіге қатысты 
Қазақстан Республикасы Қылмыстық кодексінің 188
бабы 3бөлігі 2, 3 тармағымен сотқа дейінгі тергептексеру 
амалдары жүргізілуде. 

Қазіргі кезде жәбірленушілерге ұрланған заттары 
қайтарылып, күдікті уақытша ұстау изоляторына қамауға 
алынған.

қыЛмыстық тОп қОЛға түсті
Арал ауданындағы Аралқұм елді мекенінен 7 шақырым 

жердегі мал жайылымынан таңбасы бар жылқы ұрланған. 
Мал иесі жылқыны 400 мың теңгеге бағалап, Арал ауданының 
полиция бөліміне арызданған.

Жылқы ұрлығын белгісіз біреулер бөтеннің малын 
алдын ала сөз байласып, ұрлыққа түскен адамдар тобы 
ұйымдастырған. Полиция ұрлықты ұйымдастырған 27, 
50 және 46 жастағы аудан тұрғындарын әшкерелейді. 
Одан бөлек, бұл ұйымдасқан қылмыстық топтың облыс 
көлемінде орын алған басқа да мал ұрлығына қатысы бар
жоғы тексерілуде. 

Оларға қазіргі кезде Қазақстан Республикасы Қылмыстық 
кодексінің 1881 бабы 2бөлігінің 1тармағымен сотқа дейінгі 
тергептексеру амалдары жүргізілуде.

«ақмешіт-ақпарат»

құқық құрығы

ӘКЕМІЗ КІМ, 
ҚАЙДА 
ЖҮР?

тілші түйіні:
Ойланатын жайт... «Әкеміз кім, қайда жүр?» деген сұрақ ауыр 

естіледі, иә. Ал оның жауабы да жеңіл болмауы тиіс. Демек, екі жастың 
арасындағы сыйластық, түсіністік, жауапкершілік мықты болғаны жөн. 
Сонда ғана әр бала толық отбасында әкеана бақытын сезініп өседі. 
Міне, шаңырағы шаттыққа толы жандар, осылар... Лайым, қазақта тексіз 
ұрпақ емес, толыққанды отбасылар көбейсе екен деп тілейміз. Ал бұл 
екі жаққа да байланысты болмақ. 

ақтолқын нҰрЛыбай

тылсым

Бермуд үштағанындағы жұмбақ жоғалулар 
жөнінде ақпараттар ХХ ғасырдың 30 және 40 
жылдары айтыла бастады. Ғалымдардың бұл 
аймаққа қызығушылық таныта бастауы да 
осы шақ. Мамандардың болжауынша, жұмбақ 
үшбұрыштың аранында мыңдаған теңіз, әуе 
техникалары мен адамдар кеткен көрінеді. 
Олардың қатарында Америка құрлығынан 
қазына тасыған испандық мың кеме бар екен. 
Зерттеушілерді де қызықтырған осы жағдай. 
Ажалдың ошағына айналған аймақты ХХ ға-
сырдың 50 жылдары «Ажал теңізі» дейтін, 
1964 жылдан бері «Бермуд үштағаны» деп 
аталады. Бұл жұмбақ аймақтың жалпы 
аумағы – 925 шаршы шақырым.

«Ажал теңізінде» тек техникалар емес, 
уақыттар да жоғалатыны анықталған. 
Бермуд үштағаны үстімен ұшып өтетін 
«Боинг-727» ұшағында осындай жағдай 
орын алған. Әуе кемесі қауіпті аймаққа 

жақындағанда құрлықтағы бақылау 
орталығының ра дарынан бақандай он 
минут жоғалып кеткен. Ауа райының 
қолайлы кезінде орын алған бұл 
жағдайды орталықтағылар апатқа 
санаған. Алайда он минут өткеннен 
кейін алып ұшақ радар экранында қайта 

пайда болады. Тек әуежайға қонған 
ұшақпен жеткен жолаушылардың қол 
сағаттарындағы уақыт он минутқа қалық 
екені анықталған.

Жалпы Бермуд үштағанында өзге де 
адам сенгісіз жағдайлар орын алып келді. 
Алып кемелер осы аймақта теңізшілерінен 
айрылып, теңіз бетінде иесіз қалып 
қоя береді екен. Расында, «адамдары 
қайда кетті?» деген сауалға әлі күнге 
жауап жоқ. Кей деректерде кемелер мен 
ұшақтар экипаждары бір цилиндр тәріздес 
мөлдір дененің адам бағындырмаған 
жылдамдықпен ұшып жүргенін байланыс 
құралы арқылы жеткізіп отырған. Осындай 
хабарламалардан кейін із-түзсіз ғайып 
болған. Сондай жағдайлардан соң жедел 
іздестіру тобы не техника қалдықтарын, 
не адам мүрделерін таппаған көрінеді. 
Жұмбақты зерттеуші американдық Арт Форд 
1945 жылы апатқа ұшыраған «Эвенджер» 
ұшқыштарының радио байланыс құралы 
арқылы айтқан соңғы сөзіне аса мән 
берген екен. Ұшқыштар командасының 
басшысы Ч.Тейлор былай депті: «Біздің 
соңымыздан ермеңдер! Олар аспандағы 
тіршілік иелері». Расында жат-әлемдіктер 

ұшқыштар мен теңізшілерді ұрлап жүр ме? 
Ал ғалымдар мұны әртүрлі жағдайлармен 
байланыстырып әлек. Бірақ нақты дәлел 
жоқтың қасы. 

Енді мақаланың басындағы 100 
жыл бұрын жоғалған кеме оқиғасына 
оралайық. Кеме шынында да табылған. 
Бірақ бұл оқиға 2016 жылы болған. АҚШ 
мұхит және атмосфералық зерттеулер 
ұлттық басқармасының маман дары 95 
жыл бұрын жоғалған АҚШ ӘТК Conestoga 
кемесін тапты. Conestoga 1921 жылы 25 
наурызда Гавай аралдарына аттану үшін 
Сан-Франциско портынан шыққаннан 
кейін жоғалды. Алғаш рет оның сынған 
бөлшектері 2009 жылы Сан-Францискодан 
батысқа қарай 50 шақырым жерде 60 
метрге жуық тереңдіктен табылған. Алайда 
белгісіз себептермен оның бөлшегі екені 
анықталмады, деп хабарлады «Интерфакс». 
АҚШ мұхит және атмосфералық зерттеулер 
ұлттық басқармасының мамандары кеме 
теңіз дауылы салдарынан апатқа ұшыраған 
деп болжам жасаған. 

Дайындаған А.БЕК

Жұмбағы көп 

бермуд

Соңғы кездері әлеуметтік желіде “Жүз жыл бұрын жоғалған кеме 
табылды” деген ақпарат желдей есіп жүр. Көпшілік оның жоғалуын әйгілі 
Бермуд үштағанымен байланыстырады. Ғасырға жуық уақыт із-түзсіз 
жоғалған кеме қалай табылды? Мамандар не дейді? Мұның барлығына 
сәл кейінірек тоқталатын боламыз. Алдымен әлі күнге дейін жұмбағы 
ашылмаған Бермуд үштағаны жайлы әңгіме қозғайық.

қазір кейбір отбасында 
әкесіз ұрпақ өсіп келеді... 
өкінішке қарай... кейінгі 

күні осы сұрақ жиі мазалап 
жүр. Әрбір от басы үшін 

әкенің орны бөлек. 
десе де, бүгінгі заман 

әкелердің беделін түсіріп 
жібергендей көрінеді. 

шаңырақта асқар таудың 
рөлі, жолы қашан да 

биік болды. анамыздың 
«Әкеңмен ақылдасайық, 

шешімін әкең айтады» 
деуінің өзі отағасына деген 
сыйластықтың, құрметтің 

бір белгісі.
бірақ бүгінде осы көрініс 

өзге ріп бара жатқандай. 
өйткені әкесіз жетіліп келе 

жатқан ұрпақ көп. кейбір 
қаракөздеріміз «өзім үшін 

туып аламын» дегенді ойлап, 
баланы әкесіз-ақ жеткізуде. 

некесіз туған, ажырасқан 
бала лар әкенің тәрбиесін 
көрмей өсіп келеді. Осы 

дұрыс па, әлде… 
сондай-ақ әкесіз өскен 

бала қандай болады? сұрақ 
көп. статис тика бойынша 

қазақстанда әр үшінші ресми 
некенің соңы ажырасу-

мен аяқталады. азаматтық 
некедегілер дің де жағдайы 

жақсылықпен аяқталып 
жатпайды. қоғамда өзі үшін 

бала туып алатын немесе 
ажырасқан, жалғызбасты 

аналар саны артуда.


